
Injil 9-ⱪisim
«Galatiyaliⱪlarƣa»

(Rosul Pawlus Galatiya ɵlkisidiki jamaǝtlǝrgǝ yazƣan mǝktupi)

Kirix sɵz 
Bu bǝlkim rosul Pawlusniǌ yazƣan hǝtliriniǌ tunjisi bolup, Korint yaki Əfǝsus xǝⱨiridǝ 

miladiyǝ 52-yillirida yezilƣan boluxi mumkin. Galatiya ɵlkisi (bügünki Türkiyidǝ) Rim 
imperiyǝsigǝ tǝwǝ idi. Pawlus miladiyǝ 51-yillirida xu yǝrlǝrgǝ barƣan: «Muⱪǝddǝs Roⱨ 
ularniǌ Asiya ɵlkisidǝ sɵz-kalamni jakarlixiƣa yol ⱪoymiƣan bolup, Pawluslar ǝmdi Frigiyǝ 
wǝ Galatiya rayonliridin ɵtüp, Misiyǝ rayoniƣa kǝlgǝn...» («Ros.» 16:6). Bǝzilǝr, Pawlus heli 
burun, tunji hizmǝt sǝpiridǝ xu rayonniǌ jǝnubiy qǝtliridin ɵtkǝn waⱪitlarda Galatiyaƣimu 
berip kǝlgǝn, dǝp ⱪaraydu («Ros.» 13-14-bablar). Omumǝn «Rosullarniǌ paaliyǝtliri»dǝ uniǌ 
xu yǝrdǝ hux hǝwǝrni jakarlaxliri toƣruluⱪ biwasitǝ hatirǝ yoⱪ; ǝmma roxǝnki, u xundaⱪ 
ixlarni ⱪilƣan wǝ xuniǌ bilǝn birnǝqqǝ jamaǝt apiridǝ bolƣan. Bu ixniǌ ɵzi bizgǝ, rosullarniǌ 
nurƣunliƣan uluƣ ixliri «Rosullarniǌ paaliyǝtliri»dila hatirilǝnmigǝnlikigǝ yahxi ǝslǝtmǝ 
boluxi kerǝk (yǝnǝ «Yⱨ.» 21:25ni kɵrüǌ). Uxbu hǝtniǌ Pawlus Galatiya ɵlkisigǝ berip uzun 
ɵtmǝy yezilƣanliⱪi: «Silǝr ɵzüǌlarni Mǝsiⱨniǌ meⱨir-xǝpⱪiti arⱪiliⱪ qaⱪirƣuqiniǌ yenidin 
xunqǝ tez yiraⱪlaxturulup  ...» (1:6) degǝn sɵzidin kɵrünüp turidu.

«Sinagoglar» toƣruluⱪ 

Yǝⱨudiy hǝlⱪi miladiyǝdin ilgiriki 605-yili Babil imperiyǝsi tǝripidin sürgün ⱪilinƣandin 
keyin kɵp Yǝⱨudiylar Asiya ⱨǝm keyinki Rim imperiyǝsi territoriyǝsigǝ tarⱪilip, xu yǝrlǝdǝ 
turup ⱪalƣanidi. Ⱨǝrbir turƣan yǝrdǝ ular aditi boyiqǝ xǝnbǝ («xabat» — dǝm elix küni) künidǝ 
dua ⱪilix wǝ Tǝwrat oⱪuxⱪa yiƣilatti; muxu yiƣilixlar «sinagog» dǝp atilatti. Waⱪit ɵtkǝnseri 
ular ǝtrapidiki yat ǝllǝrdin bolƣan kɵp kixilǝr Yǝⱨudiylarniǌ «asman-zeminni yaratⱪan 
birdinbir Huda» toƣruluⱪ guwaⱨliⱪiƣa ⱪiziⱪip, Tǝwrattiki ⱨǝⱪiⱪǝtlǝrgǝ jǝlp ⱪilinƣan (Tǝwrat 
tǝhminǝn miladiyǝdin ilgiriki 220-yili Grek tiliƣa tǝrjimǝ ⱪilinƣan). Az bolmiƣan bir ⱪisim 
«yat ǝlliklǝr» (Yǝⱨudiy ǝmǝslǝr) butpǝrǝslikni taxlap, «sinagog»larƣa kirip sorunniǌ kǝynidǝ 
olturuxⱪa, Tǝwrat toƣruluⱪ tǝlimlǝrni aǌlaxⱪa ruhsǝtkǝ erixti. Bǝziliri ⱨǝtta «Yǝⱨudiylar 
bolsaⱪ» dǝp tǝlǝp ⱪilƣan. Undaⱪ kixilǝr hǝtnǝ ⱪobul ⱪilip, kɵp tǝlim-tǝrbiyǝ aǌliƣan wǝ 
tǝpsilati kɵp bolƣan imtiⱨanlarni berip, Tǝwratnila ǝmǝs, bǝlki uniǌdin baxⱪa nurƣunliƣan 
Yǝⱨudiy ⱪaidǝ-yosunliriniǌ boyunturuⱪi astiƣa kirgǝndin keyin sinagogtiki jamaǝtkǝ ⱪobul 
ⱪilinatti. Xundaⱪ bolƣini bilǝn ular bǝribir yǝnila «ikkinqi tǝbiⱪǝ» dǝp ⱪarilatti. Əmma 
sinagogⱪa ⱪatnaxⱪan «yat ǝlliklǝr»niǌ kɵpinqisi «sorunniǌ kǝynidǝ olturup aǌlax» bilǝn 
razi idi wǝ xundaⱪla Yǝⱨudiylar ⱨǝm baxⱪa ǝl-yurttikilǝr tǝripidin «Hudadin ⱪorⱪⱪanlar» yaki 
«Hudadin ⱪorⱪidiƣanlar» dǝp atalƣan.

Hudaniǌ Mǝsiⱨ toƣruluⱪ u arⱪiliⱪ bolidiƣan nijatniǌ hux hǝwirini ⱨǝmmidin 
awwal Yǝⱨudiy hǝlⱪigǝ Yǝⱨya pǝyƣǝmbǝr arⱪiliⱪ ǝwǝtkǝnliki, andin Mǝsiⱨ Ɵzi bu 
hǝwǝrni ularƣa jakarlaxⱪa baxliƣanliⱪi tarihtiki eniⱪ pakittur. Pawlus nurƣun 
sǝpǝrliridǝ «Hux hǝwǝrni awwal Yǝⱨudiylarƣa, andin ǝllǝrgǝ jakarlax» degǝnni ɵz 
prinsipi ⱪilip, barƣan yǝrliridǝ udul Yǝⱨudiylarniǌ sinagogini tepip ularƣa hux 

hǝwǝrni awwal jarkarlaytti; qünki ular Pǝlǝstindǝ turƣan yurtdaxliridǝk hux hǝwǝrni 
aǌlax pursitigǝ tehi erixmigǝn boluxi mumkin idi.

Sinagoglarda hux hǝwǝr jakarlanƣinida ⱪandaⱪ ixlar yüz bǝrgǝnlikidin tipik bir misalni 
kɵrǝyli («Ros.» 17:1-5): —

«Ular (Pawlus bilǝn uniǌ ⱨǝmraⱨliri) sǝpirini dawam ⱪilip Amfipolis wǝ Apolloniya 
xǝⱨǝrliridin ɵtüp, Tesalonika xǝⱨirigǝ kǝldi. U yǝrdǝ Yǝⱨudiylarniǌ sinagogi bar idi. Pawlus 
aditi boyiqǝ ularniǌ arisiƣa kirip, uda üq xabat küni u yǝrdǝ jǝm bolƣanlar bilǝn muⱪǝddǝs 
yazmilarni xǝrⱨlǝp munazirilixip, ularƣa Mǝsiⱨniǌ azab-oⱪubǝtlǝr tartⱪandin keyin ɵlümdin 
tirilixi muⱪǝrrǝr dǝp ⱨǝm qüxǝndürdi ⱨǝm ispatlidi wǝ: — Mǝsiⱨ bolsa, dǝl mǝn silǝrgǝ 
jakarliƣan xu Əysaniǌ Ɵzidur! — dedi.

Yǝⱨudiylarniǌ iqidin bǝzilǝr ⱪayil bolup ixinip, Pawlus bilǝn Silasⱪa ⱪoxuldi; xundaⱪla 
Hudadin ⱪorⱪidiƣan Greklǝrdin zor bir top adǝmlǝr wǝ yuⱪiri tǝbiⱪidiki grek ayallarmu xundaⱪ 
idi. Biraⱪ Yǝⱨudiylar buniǌƣa ⱨǝsǝt ⱪilip, ɵzlirigǝ bazar-koqilardin birnǝqqǝ ⱪǝbiⱨ adǝmlǝrni 
yiƣip, bir top adǝmlǝrni toplap, xǝⱨǝrni astin-üstün ⱪiliwǝtti. Yǝⱨudiylar Pawlus bilǝn Silasni 
tutup, xǝⱨǝr hǝlⱪ keǌǝxmisigǝ tapxurup berix mǝⱪsitidǝ Yasun isimlik birsiniǌ ɵyigǝ 
basturup bardi...».

Pawlusniǌ Galatiya ɵlkisidǝ tohtax sǝwǝbi birinqidin hux hǝwǝrni yǝtküzüx ǝmǝs, bǝlki 
aƣrip ⱪalƣanliⱪi üqün xu yǝrdǝ dǝm elixⱪa barƣan boluxi mumkin (4:13). Xundaⱪtimu u 
prinsip boyiqǝ udul sinagog yaki sinagoglarƣa kirip, «awwal Yǝⱨudiylarƣa» («Rim.» 16:1) hux 
hǝwǝrni jakarlidi. Xu sorunlarda yat ǝllǝrdin bolƣanlarni kɵp dǝp pǝrǝz ⱪilsaⱪ orunsiz 
bolmaydu. Ⱪandaⱪ ixlar bolƣanliⱪi toƣruluⱪ biwasitǝ ⱪaldurulƣan hatirǝ yoⱪ, lekin uxbu 
hǝtniǌ tǝpsilatliridin yuⱪirida kɵrsitilgǝn «Tesalonikadiki wǝⱪǝ»dǝk, qoǌ ƣowƣa bolup, 
etiⱪadqilar Yǝⱨudiylar tǝripidin eƣir ziyankǝxlikkǝ uqriƣan, dǝp ⱪiyas ⱪilimiz. Üq hil kixilǝr 
etiⱪad ⱪilƣanidi — 

(1) Yǝⱨudiylar (Pawlus hǝttǝ «Yǝⱨudiy ⱪerindaxlar»ƣa biwasitǝ birnǝqqǝ eƣiz sɵz ⱪilidu); 
(2) Sinagogⱪa ⱪatnaxⱪan «Hudadin ⱪorⱪⱪan» yat ǝlliklǝr wǝ 
(3) Butpǝrǝslǝr (Pawlus muxundaⱪ üqinqi hil ⱪerindaxlarƣa: «Burun, Hudani tonumaydiƣan 

waⱪtiǌlarda dǝrwǝⱪǝ yalƣan ilaⱨlarƣa qoⱪunup, ularniǌ ⱪulluⱪida bolƣanidiǌlar» — 
dǝydu (4:8)).

Pawlusniǌ hetidǝ deyilixiqǝ ular ǝslidǝ Mǝsiⱨniǌ sɵzini oquⱪ kɵǌül bilǝn ⱪobul ⱪilƣan; 
ular uniǌ kɵz aƣriⱪini kɵrüp Pawlusniǌ eytⱪinidǝk: «Silǝr mumkin bolsa, maǌa 
kɵzliriǌlarni oyup berixkǝ razi idiǌlar!» degǝndǝk bolƣan (4:15). Muⱪǝddǝs Roⱨ mɵjizilǝrni 
yaritip küqlük ixligǝn ⱨǝm Pawlus ularƣa hǝt yazƣan waⱪtidimu ularniǌ jamaitidiki bǝzi 
kixilǝr arⱪiliⱪ mɵjizilǝrni yaritip ixlimǝktǝ idi (3:5). Pawlus ularniǌ yenidin kǝtkǝndin 
keyinmu ular etiⱪad yolida küqǝp alƣa besip ajayib nǝtijilǝrni kɵrsǝtti. Pawlus: — «Silǝr obdan 
qepip meǌiwatⱪanidiǌlar» dǝydu (5:7).

Eƣir bir mǝsilǝ pǝyda bolidu

Lekin bu adǝmni huxal ⱪilidiƣan mǝnzirǝ tuyuⱪsiz ɵzgǝrgǝnidi. Galatiyaliⱪlar arisida ɵzini 
«Mǝsiⱨgǝ etiⱪadqi» dǝwalƣan (bǝlkim Yerusalemdin qiⱪⱪan) bǝzi Yǝⱨudiy «muritlar» pǝyda 
bolƣan. Ular: — «Mǝsiⱨgǝ ixǝngǝn yat ǝllǝrdin bolƣanlarniǌ ⱨǝmmisi gunaⱨdin toluⱪ 

ⱪutⱪuzulux üqün hǝtnǝ ⱪobul ⱪilixi zɵrür» degǝn «yeǌi bir tǝlim»ni kɵtürüp qiⱪⱪan. Ularniǌ 
degini, Huda hǝtnini Ibraⱨim pǝyƣǝmbǝr bilǝn tüzgǝn ǝⱨdisigǝ bǝlgǝ ⱪilip: — «Mǝn bilǝn 
silǝrniǌ wǝ sǝndin keyinki nǝsliǌniǌ arisida tutux kerǝk bolƣan ǝⱨdǝm xuki, araǌlardiki 
ⱨǝrbir ǝrkǝk hǝtnǝ ⱪilinsun... lekin hǝtnilik eti turup, hǝtnǝ ⱪilinmiƣan ⱨǝrbir ǝrkǝk Meniǌ 
ǝⱨdǝmni buzƣan ⱨesablinip, ɵz hǝlⱪidin üzüp taxlinidu...» dǝp bekitkǝn («Yar.» 17:10, 14).

Xuǌa «Mǝsiⱨgǝ baƣliƣan etiⱪadni etirap ⱪilix üqün suƣa qɵmüldürüxtin baxⱪa, barliⱪ 
etiⱪadqilar hǝtninimu ⱪobul ⱪilixi kerǝk» deyixi heli orunluⱪtǝk kɵrünǝtti (bu tǝlim Yǝⱨudiy 
etiⱪadqilarniǌ jamaǝtlirigǝ ⱨeq tǝsir yǝtküzmigǝn, ǝlwǝttǝ; qünki ular alliburun, tuƣulupla 
hǝtnǝ ⱪilinƣan). Əmdi xu adǝmlǝr Pawlus Galatiyaliⱪlarƣa jakarliƣan hux hǝwǝrgǝ ⱪoxmaⱪqi 
bolƣan «kɵrünüxtǝ orunluⱪ» bu «kiqikkinǝ bir ⱪoxumqǝ»niǌ nemǝ ziyini bolidu? Əmǝliyǝttǝ 
bolsa bu «tǝlim» Mǝsiⱨniǌ barliⱪ gunaⱨkarlar üqün bolƣan ⱪurbanliⱪi elip kǝlgǝn nijatniǌ 
asasini mutlǝⱪ inkar ⱪilƣuqi zǝⱨǝrlik uruⱪlarni ɵz iqigǝ alƣanidi. Undaⱪ tǝlimni jakarliƣanlarni 
pǝⱪǝt ɵzlirigǝ nisbǝtǝn ixni kiqiklitix ⱨǝm ɵzlirini jamaǝttǝ yuⱪuri kɵrsitixni nixan ⱪilƣan 
halas, dǝydu Pawlus. Yat ǝllǝrdin bolƣan etiⱪadqilar hǝtnǝ ⱪobul ⱪilƣan bolsa bu kixilǝr baxⱪa 
Yǝⱨudiy yurtdaxlarƣa: «Mana, biz kɵp adǝmlǝrni Yǝⱨudiylarƣa aylandurmaⱪtimiz!» 
deyǝlǝytti ⱨǝm xundaⱪla ular Mǝsiⱨkǝ bolƣan etiⱪadi tüpǝylidin uqrawatⱪan ziyankǝxlikniǌ 
aldini alƣili yaki azaytⱪili bolatti.

Əmdi bu «kiqikkinǝ bir ⱪoxumqǝ»niǌ nemǝ üqün xunqǝ balayi’apǝtlik bolƣanliⱪini, uni 
ⱪobul ⱪilƣanlarniǌ ⱨǝmmisiniǌ Hudaniǌ lǝnitigǝ ⱪalƣanliⱪini bolsa ⱪǝdirlik oⱪurmǝn 
hǝtniǌ ɵzini oⱪuƣanda qüxinip yetidu!

Biz muxu yǝrdǝ pǝⱪǝt ⱪoxup eytimizki, hǝttin hǝtniǌ tolimu jiddiylik bilǝn yezilixniǌ 
izliri eniⱪ kɵrünidu. Xuniǌ bilǝn bǝzi ⱨǝⱪiⱪǝtlǝr intayin ⱪisⱪa, ihqam ⱨalda ipadilinidu; 
Tǝwratni obdan bilidiƣan oⱪurmǝnlǝrniǌ bu ixlarni qüxinixi asanƣa qüxidu. Xuǌa 
muxundaⱪ arⱪa kɵrünüxtǝ bolmiƣan oⱪurmǝnlǝr üqün bǝzi yǝrlǝrdǝ Pawlusniǌ sɵzlirini eniⱪ 
ⱪilix yolida azƣinǝ sɵz ⱪoxtuⱪ yaki bolmisa ularni izaⱨliduⱪ. Pawlus bu hǝtni ɵz ⱪoli bilǝn 
yazƣan (6:11). U adǝttǝ kɵzi ajiz bolƣaqⱪa, hǝtlirini katip arⱪiliⱪ yazatti; ǝmma bu ⱪetim ⱨǝtta 
muwapiⱪ katip tapⱪudǝk waⱪitmu qiⱪmiƣan ohxaydu.

Pawlus keyin, miladiyǝ 54-yillirida yǝnǝ Galatiya ɵlkisigǝ bardi («Ros.» 18:23). U qaƣda: «U 
xu yǝrdǝ turƣan muhlislarni ⱪuwwǝtlǝndürdi» dǝp oⱪuymiz; xuniǌ bilǝn biz Galatiyaliⱪ 
ⱪerindaxlar bu hǝttiki agaⱨlanduruxlar wǝ jekilǝxlǝrni ⱪobul ⱪilƣan dǝp qüxinimiz. Hudaƣa 
tǝxǝkkür!

Adǝttikidǝk «ⱪoxumqǝ sɵz»imizdǝ bǝzi ayǝttiki bǝzi ⱪiyin yaki alaⱨidǝ ⱪiziⱪ yǝrlǝr wǝ rosul 
kɵz aldimizƣa kǝltürgǝn mǝlum birnǝqqǝ ⱨǝⱪiⱪǝtlǝr üstidǝ, xundaⱪla ⱨazirⱪi zamanimizda 
bularni ⱪandaⱪ tǝtbiⱪlaxⱪa bolidiƣanliⱪi üstidǝ tohtilimiz.

Mǝzmunlar: —
1. 	 Salam wǝ agaⱨlandurux (1:1-10) 
2. 	 Pawlusniǌ rosulluⱪ ⱨoⱪuⱪiniǌ asasi (1:11-2-bab)
3. 	 Tǝwrat ⱪanuni wǝ etiⱪad (3-bab)
4. 	 Hudaniǌ pǝrzǝntliri (4-bab)
5. 	 Mǝsiⱨdǝ bolƣan ǝrkinlik ⱨǝm mǝs’uliyǝt (5-bab-6:10)
6. 	 Hoxlixix, ahirⱪi agaⱨlandurux (6:11-18).

••••••••

Galatiyaliⱪlarƣa
Rosul Pawlus Galatiya ɵlkisidiki jamaǝtlǝrgǝ yazƣan mǝktup

Salamlar

1 1 Mǝnki Pawlus, rosul bolƣan (insanlar tǝripidin ǝmǝs yaki insanlarniǌ wasitisi bilǝn ǝmǝs, 
bǝlki Əysa Mǝsiⱨ wǝ Uni ɵlgǝnlǝrdin tirildürgüqi Huda’Ata tǝripidin tǝyinlǝngǝn)1

 2 wǝ mǝn 
bilǝn billǝ turuwatⱪan barliⱪ ⱪerindaxlardin Galatiya ɵlkisidiki jamaǝtlǝrgǝ salam.3 Huda'Ata 
wǝ Rǝbbimiz Əysa Mǝsiⱨdin silǝrgǝ meⱨir-xǝpⱪǝt wǝ hatirjǝmlik bolƣay!2

 4 U Huda’Atimizniǌ 
iradisi boyiqǝ bizni bu ⱨazirⱪi rǝzil zamandin ⱪutⱪuzuxⱪa Ɵzini gunaⱨlirimiz üqün pida ⱪildi;3

 

5 Hudaƣa barliⱪ xan-xǝrǝp ǝbǝdil-ǝbǝdgiqǝ bolƣay, amin!

Birdinbir hux hǝwǝr
6 Silǝr ɵzüǌlarni Mǝsiⱨniǌ meⱨir-xǝpⱪiti arⱪiliⱪ Qaⱪirƣuqiniǌ yenidin xunqǝ tez 
yiraⱪlaxturup baxⱪiqǝ bir hil «hux hǝwǝr»gǝ ǝgixip ketiwatⱪiniǌlarƣa intayin ⱨǝyran 
ⱪalmaⱪtimǝn! 7 Əmǝliyǝttǝ u ⱨeqⱪandaⱪ baxⱪa «hux hǝwǝr» ǝmǝstur! — pǝⱪǝtla bǝzi kixilǝr 
silǝrni ⱪaymaⱪturup, Mǝsiⱨniǌ hux hǝwirini burmilimaⱪqi bolƣan, halas.4

 8 Lekin ⱨǝtta biz 
ɵzimiz bolayli yaki asmandin qüxkǝn pǝrixtǝ bolsun, birsi bizniǌ silǝrgǝ jakarliƣinimizƣa 
ohximaydiƣan baxⱪa bir «hux hǝwǝr»ni silǝrgǝ jakarlisa, bexiƣa lǝnǝt yaƣsun!5

 9 Biz bu-
run eytⱪinimizdǝk, ⱨazirmu mǝn xuni eytimǝnki, birsi silǝrniǌ ⱪobul ⱪilƣiniǌlarƣa 
ohximaydiƣan baxⱪa bir hux hǝwǝrni jakarlisa, bexiƣa lǝnǝt yaƣsun!
10 Mǝn Hudani ixǝndürüxüm kerǝkmu yaki insanlarni ixǝndürüxüm kerǝkmu? Yaki insanlar-
ni hursǝn ⱪilixim kerǝkmu? Mǝn insanlarni hursǝn ⱪilixni nixan ⱪilƣan bolsam, Mǝsiⱨniǌ 
ⱪuli bolmiƣan bolattim.67

 11 Əmdi, i ⱪerindaxlar, silǝrgǝ xuni uⱪturimǝnki, mǝn jakarlaydiƣan 
hux hǝwǝr insanlardin kǝlgǝn ǝmǝs.8

 12 Qünki mǝn uni insandin ⱪobul ⱪilƣinim yoⱪ yaki 
birǝr kixi uni maǌa ɵgǝtkini yoⱪ, bǝlki Əysa Mǝsiⱨ maǌa wǝⱨiy arⱪiliⱪ yǝtküzgǝn.9

 13 Qünki 
silǝr meniǌ Yǝⱨudiylarniǌ diniy yolida ⱪandaⱪ ⱨayat kǝqürgǝnlikim toƣruluⱪ — 
meniǌ Hudaniǌ jamaitigǝ ǝxǝddiy ziyankǝxlik ⱪilip uniǌƣa buzƣunqiliⱪ ⱪilƣanliⱪimni 
aǌliƣansilǝr.1011  14 Ⱨǝmdǝ mǝn Yǝⱨudiylarniǌ diniy yolida elimizdiki nurƣun tǝǌtuxlirimdin 
helila aldida turattim wǝ ata-bowilirimniǌ ǝn’ǝnilirini saⱪlaxⱪa pǝwⱪul’addǝ ⱪizƣin idim.
15-16 Əmma anamniǌ ⱪorsiⱪidin tartip meni Ɵzi üqün ayrip, meⱨir-xǝpⱪiti arⱪiliⱪ meni 
qaⱪirƣan Huda Ɵz Oƣlini ǝllǝr arisida jakarlax üqün mǝndǝ uni axkarilaxni layiⱪ kɵrginidǝ, 

1:1 «Əysa Mǝsiⱨ wǝ Uni ɵlgǝnlǝrdin tirildürgüqi Huda'Ata...» — «ɵlümdin tirildürgüqi» — grek tilida: «ɵlgǝnlǝrdin 
tirildürgüqi».
1:3 Rim. 1:7; 1Kor. 1:3; Əf. 1:2; 1Pet. 1:2.  
1:4 Mat. 20:28; Gal. 2:20; Əf. 5:2; Tit. 2:14; Ibr. 9:14. 
1:7 Ros. 15:1.  
1:8 2Kor. 11:4.  
1:10 «Mǝn Hudani ixǝndürüxüm kerǝkmu yaki insanlarni ixǝndürüxüm kerǝkmu? Yaki insanlarni hursǝn ⱪilixim 
kerǝkmu?» — hux hǝwǝrni Huda Ɵzi bekitip ǝwǝtkǝn, ǝlwǝttǝ. «Hux hǝwǝr»ni ɵzgǝrtimǝn, dǝp ham hiyal ⱪilƣuqilar 
«Hudani ixǝndürüx»i kerǝk! Biraⱪ wǝzipimiz adǝmlǝrni hux hǝwǝrni ⱪobul ⱪilixⱪa ixǝndürüxtur.       «Mǝn insanlarni 
hursǝn ⱪilixni nixan ⱪilƣan bolsam, Mǝsiⱨniǌ ⱪuli bolmiƣan bolattim» — «Mǝsiⱨniǌ ⱪuli» — Yǝⱨudiylar arisida 
«ⱪul»niǌ ɵziniǌ salaⱨiyiti bar idi. Izzǝtlik adǝmniǌ ⱪuli boluxniǌ ɵzi izzǝtlik ix.
1:10 1Tes. 2:4; Yaⱪ. 4:4.  
1:11 1Kor. 15:1.  
1:12 Əf. 3:3.  
1:13 «Yǝⱨudiylarniǌ diniy yoli» — grek tilida «Yǝⱨudaizm».     «ǝxǝddiy ziyankǝxlik ⱪilip...» — yaki «taxⱪin ⱪizƣinliⱪ 
bilǝn ziyankǝxlik ⱪilip...».
1:13 Ros. 8:3; 9:1; 22:4; 26:9; Fil. 3:6; 1Tim. 1:13.  

mǝn ⱨeqⱪandaⱪ ⱪan-ǝt igisi bilǝn mǝsliⱨǝtlǝxmǝy,1213

 17 yaki Yerusalemƣa mǝndin ilgiri rosul 
bolƣanlar bilǝn kɵrüxüxkǝ barmay, bǝlki udul Ərǝbistanƣa atlandim. Keyin Dǝmǝxⱪⱪǝ ⱪaytip 
kǝldim.18 Andin üq yildin keyin Yerusalemƣa Petrus bilǝn tonuxuxⱪa bardim wǝ uniǌ ⱪexida 
on bǝx kün turdum.14

 19 Əmma xu qaƣda Rǝbniǌ inisi Yaⱪuptin baxⱪa rosullarniǌ ⱨeqⱪaysisi 
bilǝn kɵrüxmidim.15

 20 Mana, meniǌ silǝrgǝ ⱨazir yazƣinim Huda aldida ⱨeq yalƣan ǝmǝs!16  
21 Keyin, mǝn Suriyǝ wǝ Kilikiyǝ ɵlkilirigǝ bardim. 22 Əmma Yǝⱨudiyǝdiki Mǝsiⱨdǝ bolƣan 
jamaǝtlǝr meni qirayimdin tonumaytti. 23 Ular pǝⱪǝt burun bizgǝ ziyankǝxlik ⱪilƣan adǝmniǌ 
ɵzi xu qaƣda yoⱪatmaⱪqi bolƣan etiⱪadni ⱨazir hux hǝwǝr dǝp jakarlimaⱪta, dǝp aǌliƣanidi; 
24 xuniǌdǝk ular meniǌ sǝwǝbimdin Hudani uluƣlidi.17

Yerusalemda turƣan rosullarniǌ Pawlusni etirap ⱪilixi

2 1 Yǝnǝ buniǌdin on tɵt yil keyin, mǝn Barnabas bilǝn Yerusalemƣa qiⱪtim; Titusnimu 
ⱨǝmraⱨ ⱪilip bardim.1819

 2 Mǝn bir wǝⱨiygǝ binaǝn xu yǝrgǝ barƣanidim; wǝ mǝn bikar 
qapmiƣinimni yaki bikar qapmaywatⱪinimni jǝzmlǝxtürüx üqün Yerusalemdikilǝrniǌ aldida 
(ǝmǝliyǝttǝ pǝⱪǝt «jamaǝtniǌ tüwrükliri»dǝklǝrgǝ ayrim ⱨalda) ǝllǝr arisida jakarlaydiƣan 
hux hǝwǝrni bayan ⱪildim.2021

 3 Nǝtijidǝ, ⱨǝtta maǌa ⱨǝmraⱨ bolƣan Titus Yunanliⱪ bolsimu, 
hǝtnini ⱪobul ⱪilixⱪa mǝjburlanmidi;2223

 4 xu qaƣdiki «hǝtnǝ» mǝsilisi» bolsa, bizniǌ Mǝsiⱨ 
Əysada muyǝssǝr bolƣan ⱨɵrlükümizni nazarǝt ⱪilix üqün arimizƣa soⱪunup kiriwalƣan, bizni 
ⱪulluⱪⱪa qüxürüxmǝkqi bolup, yalƣanqiliⱪ ⱪilƣan sahta ⱪerindaxlar tüpǝylidin bolƣanidi.2425  
5 Lekin biz hux hǝwǝrniǌ ⱨǝⱪiⱪiti silǝrdin mǝⱨrum ⱪilinmisun dǝp ularƣa ⱨǝtta bir saǝtqimu 
yol ⱪoyƣinimiz yoⱪ;6 lekin abruyluⱪ ⱨesablanƣan adǝmlǝrdin bolsa (meniǌ ularniǌ nemǝ 
ikǝnliki bilǝn karim yoⱪ; Huda ⱨeqⱪandaⱪ insanniǌ yüz hatirisini ⱪilmaydu!) — muxu 
abruyluⱪ ǝrbablar dǝp sanalƣanlarniǌ mǝndiki hux hǝwǝrgǝ ⱪoxⱪini yoⱪ idi.2627

 7 Dǝl ǝksiqǝ, 
hux hǝwǝrni hǝtnǝ ⱪilinƣanlarƣa yǝtküzüx wǝzipisi Petrusⱪa tapxurulƣandǝk, hǝtnisizlǝrgǝ 
1:15-16 «Huda Ɵz Oƣlini ǝllǝr arisida jakarlax üqün mǝndǝ uni axkarilaxni layiⱪ kɵrginidǝ...» — «ǝllǝr» muxu yǝrdǝ «yat 
ǝlliklǝr», yǝni «Yǝⱨudiy ǝmǝslǝr»ni kɵrsitidu.
1:15-16 Ros. 9:15; 13:2; Mat. 16:17; Ros. 9:15; 13:2; 22:21; Gal. 2:8; Əf. 3:8.  
1:18 «üq yildin keyin Yerusalemƣa Petrus bilǝn tonuxuxⱪa bardim» — «Petrus» rosul Petrus (baxⱪa ismi «Kefas»).
1:19 «Rǝbniǌ inisi Yaⱪup» — oⱪurmǝnlǝrniǌ esidǝ barki, Əysaniǌ az degǝndǝ tɵt inisi bar idi («Mat.» 13:55).
1:20 Rim. 1:9; 9:1; 2Kor. 1:23; 11:31; 1Tes. 2:5; 1Tim. 5:21; 2Tim. 4:1.  
1:24 «xuniǌdǝk ular meniǌ sǝwǝbimdin Hudani uluƣlidi» — grek tilida «xuniǌdǝk ular mǝndǝ Hudani uluƣlidi».
2:1 «Yǝnǝ buniǌdin on tɵt yil keyin..» — yǝni bǝlkim u Mǝsiⱨgǝ etiⱪad ⱪilƣandin 14 yil keyin.       «mǝn Barnabas bilǝn 
Yerusalemƣa qiⱪtim; Titusnimu ⱨǝmraⱨ ⱪilip bardim» — bizniǌqǝ, bu «Ros.» 15:2dǝ tilƣa elinƣan sǝpǝr idi. Bǝzi alimlar 
u ziyarǝtni «Ros.» 11:30 wǝ 12:25dǝ tilƣa elinƣan sǝpǝrni kɵrsitidu, dǝp ⱪaraydu.
2:1 Ros. 15:2. 
2:2 «mǝn bikar qapmiƣinimni yaki bikar qapmaywatⱪinimni jǝzmlǝxtürüx üqün Yerusalemdikilǝrniǌ aldida ... ǝllǝr 
arisida jakarlaydiƣan hux hǝwǝrni bayan ⱪildim» — «bikar qapmiƣinim» wǝ «bikar qepiwatⱪinim» degǝn mǝnisi 
nemǝ bolatti? Pawlus ɵziniǌ hux hǝwǝrni jakarlax hizmitini «meniǌ qepixim» yaki «yügürüxüm» dǝp tǝswirlǝydu. U 
muxu yǝrdǝ baxⱪa rosullar bilǝn kɵrüxüxtiki mǝⱪsiti uniǌ yǝtküzgǝn «hux hǝwǝr»niǌ toƣra ikǝnlikini jǝzmlǝxtürüx, 
xundaⱪla ularnimu uniǌ hizmiti toƣruluⱪ hatirjǝm ⱪilix üqün idi.
2:2 Ros. 19:21.  
2:3 «Nǝtijidǝ, ⱨǝtta maǌa ⱨǝmraⱨ bolƣan Titus Yunanliⱪ bolsimu, hǝtnini ⱪobul ⱪilixⱪa mǝjburlanmidi» — «Yunanliⱪ» 
yaki «grek» — Yǝni Yǝⱨudi ǝmǝs, xuniǌdǝk hǝtnǝ ⱪilinƣan kixi ǝmǝs.
2:3 Ros. 16:3; 1Kor. 9:21.  
2:4 «xu qaƣdiki «hǝtnǝ mǝsilisi» bolsa, ... yalƣanqiliⱪ ⱪilƣan sahta ⱪerindaxlar tüpǝylidin bolƣanidi» — bizniǌqǝ «hǝtnǝ 
mǝsilisi» (grek tilida «bu ix») yuⱪiriⱪi 3-ayǝttǝ «maǌa ⱨǝmraⱨ bolƣan Titus Yunanliⱪ bolsimu, hǝtnini ⱪobul ⱪilixⱪa 
mǝjburlanmidi» deyilgǝn ix bilǝn baƣliⱪ. Demǝk, ǝyni qaƣda bǝzi «yalƣanqiliⱪ ⱪilƣan sahta ⱪerindaxlar» «xu yat ǝllik 
adǝm hǝtnǝ ⱪobul ⱪilmisa bolmaydu» degǝn pikirni otturiƣa ⱪoyƣan bolsa kerǝk.
2:4 Ros. 15:24.  
2:6 «lekin abruyluⱪ ⱨesablanƣan adǝmlǝr...» — Pawlus bu sǝl kinayilikrǝk kɵrüngǝn gǝpni ixlitixi bilǝn baxⱪa rosullarƣa 
yaki jamaǝtniǌ aⱪsaⱪalliriƣa ⱨɵrmǝtsizlik ⱪilmaⱪqi ǝmǝs, bǝlki Galatiyaliⱪlarƣa (xundaⱪla, bizlǝrgǝ!) insanlarni Hudadin 
yuⱪiri ⱪoymasliⱪ kerǝk, dǝp kɵrsǝtmǝkqi.       «muxu abruyluⱪ ǝrbablar dǝp sanalƣanlarniǌ mǝndiki hux hǝwǝrgǝ ⱪoxⱪini 
yoⱪ idi» — grek tilida: «maǌa ⱨeqnǝrsǝ ⱪoxmidi».
2:6 Ⱪan. 10:17; 2Tar. 19:7; Ayup 34:19; Ros. 10:34; Rim. 2:11; Əf. 6:9; Kol. 3:25; 1Pet. 1:17.  

yǝtküzüx wǝzipisi maǌa tapxurulƣan dǝp tonup yetip28

 8 (qünki Petrusni hǝtniliklǝrgǝ 
rosulluⱪⱪa Küqlǝndürgüqi bolsa, menimu ǝllǝrgǝ rosul boluxⱪa küqlǝndürgǝnidi),29

 9 maǌa 
ata ⱪilinƣan xu meⱨir-xǝpⱪǝtni tonup yǝtkǝn «jamaǝtniǌ tüwrükliri» ⱨesablanƣan Yaⱪup, 
Kefas wǝ Yuⱨannalar bolsa, silǝr ǝllǝrgǝ beriǌlar, biz hǝtniliklǝrgǝ barayli dǝp Barnabas bilǝn 
ikkimizgǝ ⱨǝmdǝmlik oǌ ⱪolini berixti. 10 Ularniǌ bizgǝ pǝⱪǝt kǝmbǝƣǝllǝrni untumaǌlar 
degǝn birla tǝlipi bar idi; mǝn dǝl bu ixⱪa ⱪizƣin bolup keliwatattim.3031

Pawlusniǌ Antakyada Petrusni ǝyiblixi
11 Biraⱪ, keyin Petrus Antakya xǝⱨirigǝ kǝlgǝndǝ, uniǌ ǝyiblik ikǝnliki eniⱪ bolƣaqⱪa, mǝn uni 
yüzturanǝ ǝyiblidim. 12 Qünki Yaⱪupniǌ yenidin bǝzi adǝmlǝr kelixtin ilgiri u yat ǝlliklǝr bilǝn 
ⱨǝmdastihan bolƣanidi; biraⱪ ular kǝlgǝndǝ, hǝtniliklǝrdin ⱪorⱪup xu ⱪerindaxlardin ɵzini tart-
ti.32

 13 Ⱨǝtta baxⱪa Yǝⱨudiy ⱪerindaxlar uniǌ bu sahtiliⱪiƣa ⱪoxulup kǝtti; ⱨǝtta Barnabasmu 
azdurulup ularniǌ sahtipǝzlikigǝ xerik boldi. 14 Əmma mǝn ularniǌ hux hǝwǝrniǌ ⱨǝⱪiⱪiti 
boyiqǝ durus maǌmiƣanliⱪini kɵrüp, ⱨǝmmǝylǝnniǌ aldidila Petrusⱪa: «Sǝn Yǝⱨudiy turup, 
Yǝⱨudiylarniǌ adǝtliri boyiqǝ yaximay, bǝlki yat ǝlliklǝrdǝk yaxawatisǝn; xundaⱪ turuⱪluⱪ, 
nemixⱪa sǝn yat ǝlliklǝrni Yǝⱨudiylardǝk yaxaxⱪa zorlimaⱪqimusǝn?» — dedim,33

 15 wǝ yǝnǝ: 
«Biz ikkimiz tuƣuluximizdinla Yǝⱨudiymiz, «gunaⱨkar dǝp ⱪaralƣan yat ǝlliklǝr»din ǝmǝsmiz,34  
16 lekin insanniǌ ⱨǝⱪⱪaniy ⱪilinixini Tǝwrat ⱪanuniƣa ǝmǝl ⱪilixⱪa intilixliri bilǝn ǝmǝs, bǝlki 
Əysa Mǝsiⱨniǌ etiⱪad-sadaⱪǝtliki bilǝn bolidu, dǝp bilimiz. Xuǌa Tǝwrat ⱪanuniƣa ǝmǝl 
ⱪilixⱪa intilix bilǝn ǝmǝs, bǝlki Mǝsiⱨgǝ baƣlanƣan etiⱪad bilǝn ⱨǝⱪⱪaniy ⱪiliniximiz üqün 
bizmu Mǝsiⱨ Əysaƣa etiⱪad ⱪilduⱪ — qünki ⱨeq ǝt igisi Tǝwrat ⱪanuniƣa ǝmǝl ⱪilixⱪa intilixliri 
bilǝn ⱨǝⱪⱪaniy ⱪilinmaydu» — dedim.3536

17 Əmma Mǝsiⱨtǝ ⱨǝⱪⱪaniy ⱪilinixⱪa izdǝnginimizdǝ, bizmu «gunaⱨkar» dǝp ispatlanƣan 
bolsaⱪmu, Mǝsiⱨ ǝmdi gunaⱨniǌ hizmitidǝ bolƣuqimu?! Yaⱪ, ⱨǝrgiz!37

 18 Əmma mǝn ǝslidǝ 
2:7 «dǝl ǝksiqǝ, hux hǝwǝrni hǝtnǝ ⱪilinƣanlarƣa yǝtküzüx wǝzipisi Petrusⱪa tapxurulƣandǝk, hǝtnisizlǝrgǝ yǝtküzüx 
wǝzipisi maǌa tapxurulƣan dǝp tonup yetip...» — muxu ayǝtlǝrdiki «hǝtnǝ ⱪilinƣanlar» Yǝⱨudiylarni, «hǝtnisizlǝr» 
Yǝⱨudiy ǝmǝslǝrni kɵrsitidu, ǝlwǝttǝ.
2:8 Ros. 9:15; 13:2; 22:21; Gal. 1:16; Əf. 3:8.  
2:10 «Ularniǌ bizgǝ pǝⱪǝt kǝmbǝƣǝllǝrni untumaǌlar degǝn birla tǝlipi bar idi» — mumkinqiliki barki, rosullarniǌ 
Pawlusⱪa «kǝmbǝƣǝllǝr» toƣruluⱪ bolƣan tǝlipi ɵzliri arisidiki, Yerusalem jamaitidiki kǝmbǝƣǝllǝrni tǝkitlǝp 
kɵrsǝtmǝkqi.
2:10 Ros. 11:30; 24:17; Rim. 15:25; 1Kor. 16:1; 2Kor. 8:1; 9:1.  
2:12 «Qünki Yaⱪupniǌ yenidin bǝzi adǝmlǝr kelixtin ilgiri u yat ǝlliklǝr bilǝn ⱨǝmdastihan bolƣanidi» — «Yaⱪupniǌ 
yenidin bǝzi adǝmlǝr» Yerusalemdin kǝlgǝn Yǝⱨudiy ⱪerindaxlar idi.       «biraⱪ ular kǝlgǝndǝ, hǝtniliklǝrdin ⱪorⱪup 
xu ⱪerindaxlardin ɵzini tartti» — «hǝtniliklǝrdin ⱪorⱪup..»: — mumkinqiliki barki, muxu kixilǝr: «Yǝⱨudiy ǝmǝslǝrmu 
hǝtnǝ ⱪilinixi kerǝk» dǝp oyliƣan. Omumǝn eytⱪanda «kona ǝⱨdǝ» boyiqǝ, Yǝⱨudiylarniǌ ǝslidǝ Yǝⱨudiy ǝmǝslǝrniǌ 
yemǝkliklirini yeyixigǝ, ular bilǝn ⱨǝmdastihan boluxⱪa bolmaytti.
2:14 Ros. 10:28.  
2:15 «Biz ikkimiz tuƣuluximizdinla Yǝⱨudiymiz, «gunaⱨkar dǝp ⱪaralƣan yat ǝlliklǝr»din ǝmǝsmiz...» — Pawlusniǌ 
muxu «gunaⱨkar dǝp ⱪaralƣan yat ǝlliklǝr» degǝn sɵzliri bilǝn Petrusⱪa Yǝⱨudiylarniǌ ǝn’ǝniwiy kɵzⱪarixini yaki 
pozitisyisini ǝslitidu. Yǝⱨudiylar ɵzlirimu gunaⱨkarlar, ǝlwǝttǝ!
2:16 «lekin insanniǌ ⱨǝⱪⱪaniy ⱪilinixini Tǝwrat ⱪanuniƣa ǝmǝl ⱪilixⱪa intilixliri bilǝn ǝmǝs, bǝlki Əysa Mǝsiⱨniǌ 
etiⱪad-sadaⱪǝtliki bilǝn bolidu, dǝp bilimiz» — «Tǝwrat ⱪanuniƣa ǝmǝl ⱪilixⱪa intilixliri bilǝn» degǝn ibarǝ grek tilida 
intayin ⱪisⱪartilip: «ⱪanundiki ǝmǝllǝr bilǝn...» yaki «ⱪanunƣa ⱪaritilƣan ǝmǝllǝr bilǝn» yaki «ⱪanundin qiⱪⱪan ǝmǝllǝr» 
dǝp ipadilinidu. Bu ibarǝ «Rim.» 3:20, 28, «Gal.» 3:2, 5, 10dimu tepilidu. Insanniǌ barliⱪ «Tǝwrat ⱪanuniƣa ǝmǝl ⱪilixⱪa 
intilixliri» ɵziniǌ gunaⱨⱪa patⱪan bir gunaⱨkar ikǝnlikini ispatlaydu, halas.       «insanniǌ ⱨǝⱪⱪaniy ⱪilinixi ...bǝlki Əysa 
Mǝsiⱨniǌ etiⱪad-sadaⱪǝtliki bilǝn...» — yaki «insanniǌ ⱨǝⱪⱪaniy ⱪilinixi ... bǝlki Əysa Mǝsiⱨgǝ etiⱪad ⱪilix bilǝn...».       
«Mǝsiⱨgǝ baƣlanƣan etiⱪad bilǝn ⱨǝⱪⱪaniy ⱪiliniximiz üqün bizmu Mǝsiⱨ Əysaƣa etiⱪad ⱪilduⱪ» — «bizmu» — Pawlus 
Petrusⱪa sɵz ⱪiliwatidu, muxu sɵzi bilǝn ular ikkilisiniǌ Yǝⱨudiylar ikǝnlikini kɵzdǝ tutidu.
2:16 Ros. 13:38; Rim. 3:20,28; 8:3; Gal. 3:11; Ibr. 7:18.  
2:17 «Əmma Mǝsiⱨtǝ ⱨǝⱪⱪaniy ⱪilinixⱪa izdǝnginimizdǝ, bizmu «gunaⱨkar» dǝp ispatlanƣan bolsaⱪmu, Mǝsiⱨ ǝmdi 
gunaⱨniǌ hizmitidǝ bolƣuqimu?! Yaⱪ, ⱨǝrgiz!» — «bizmu «gunaⱨkar» dǝp ispatlanƣan bolsaⱪmu» — ⱨǝr adǝm hux 
hǝwǝrgǝ ixǝnsǝ, Hudaniǌ nijatini ⱪobul ⱪilixi üqün awwal ɵziniǌ gunaⱨkar ikǝnlikini tonup yetixi, xundaⱪla barliⱪ 
gunaⱨlirini iⱪrar ⱪilixi kerǝk, ǝlwǝttǝ. Bu jǝⱨǝttǝ Yǝⱨudiylar wǝ Yǝⱨudiy ǝmǝslǝr arisida ⱨeqⱪandaⱪ pǝrⱪ yoⱪ.

ƣulatⱪan nǝrsilǝrni ⱪaytidin ⱪursam, ɵzümni Tǝwrat ⱪanuniƣa hilapliⱪ ⱪilƣuqi dǝp ispat-
lap kɵrsǝtkǝn bolimǝn.38

 19 Qünki mǝn Tǝwrat ⱪanuni bilǝn Tǝwrat ⱪanuniƣa nisbǝtǝn ɵldüm; 
nǝtijidǝ, mǝn Hudaƣa yüzlinip yaxawatimǝn.3940

 20 Mǝn Mǝsiⱨ bilǝn billǝ krestlǝngǝnmǝn, le-
kin mana, yaxawatimǝn! Lekin yaxawatⱪini mǝn ǝmǝs, bǝlki mǝndǝ turuwatⱪan Mǝsiⱨdur. 
Wǝ meniǌ ⱨazir ǝtlirimdǝ yaxawatⱪan ⱨayat bolsa, meni sɵygǝn wǝ mǝn üqün Ɵzini pida 
ⱪilƣan Hudaniǌ Oƣliniǌ iman-etiⱪadidindur.4142

 21 Mǝn Hudaniǌ meⱨir-xǝpⱪitini bikar 
ⱪiliwǝtmǝymǝn; qünki ⱨǝⱪⱪaniyliⱪ Tǝwrat ⱪanuni arⱪiliⱪ kelidiƣan bolsa, Mǝsiⱨniǌ ɵlüxi 
bikardin-bikar bolup ⱪalatti.4344

Tǝwrat ⱪanuni wǝ iman-etiⱪad

3 1 I ǝⱪilsiz Galatiyaliⱪlar, kɵz aldiǌlarda Əysa Mǝsiⱨ eniⱪ sürǝtlǝngǝn, araǌlarda 
krestlǝngǝndǝk kɵrüngǝnikǝn, kim silǝrni ⱨǝⱪiⱪǝtkǝ itaǝt ⱪilixtin azdurup seⱨirlidi?45 46

 

2 Mǝn pǝⱪǝt xunila silǝrdin sorap bilǝyki: — Silǝr Roⱨni Tǝwrat ⱪanuniƣa intilix arⱪiliⱪ 
ⱪobul ⱪildiǌlarmu, yaki hux hǝwǝrni aǌlap, etiⱪad arⱪiliⱪ ⱪobul ⱪildiǌlarmu?47

 3 Silǝr 
xunqǝ ǝⱪilsizmu? Roⱨⱪa tayinip ⱨayatni baxliƣanikǝnsilǝr, ǝmdiliktǝ ǝt arⱪiliⱪ kamalǝtkǝ 
yǝtmǝkqimu?48  4 Silǝr etiⱪad yolida bolƣan xunqǝ kɵp azab-oⱪubǝtlǝrni bikarƣa tarttiǌlarmu? 
Dǝrwǝⱪǝ bikarƣa kǝttiƣu?!5 Silǝrgǝ Roⱨni Tǝminligüqi, araǌlarda mɵjizilǝrni yaritiwatⱪuqi 
bu karamǝtlǝrni silǝrniǌ Tǝwrat ⱪanuniƣa intilip tayanƣiniǌlardin ⱪilamdu, yaki aǌliƣan 

2:18 «Əmma mǝn ǝslidǝ ƣulatⱪan nǝrsilǝrni ⱪaytidin ⱪursam, ɵzümni Tǝwrat ⱪanuniƣa hilapliⱪ ⱪilƣuqi dǝp ispatlap 
kɵrsǝtkǝn bolimǝn» — «ƣulatⱪan nǝrsilǝr» toƣruluⱪ: — bu ǝsli Tǝwrat ⱪanuniƣa ǝmǝl ⱪilixⱪa intilgǝnlikni kɵrsitidu. Əgǝr 
birsi ɵz realliⱪiƣa asasǝn: «Meniǌ Tǝwrat ⱪanuniƣa ǝmǝl ⱪilalixim ⱪǝt’iy mumkin ǝmǝs ikǝn» dǝp xu tirixixni taxlap, 
Mǝsiⱨkǝ etiⱪad ⱪilix yoli bilǝn ⱨǝⱪⱪaniyliⱪⱪa erixsimu, lekin andin yǝnǝ ⱪaytidin tirixip, ⱨǝⱪⱪaniy bolux üqün Tǝwrat 
ⱪanuniƣa ǝmǝl ⱪilixⱪa ⱪaytidin intilsǝ, bǝribir ɵziniǌ gunaⱨkarliⱪini ispatlap ⱪoyatti. «Ⱪoxumqǝ sɵz»imizni kɵrüǌ.
2:19 «... Qünki mǝn Tǝwrat ⱪanuni bilǝn Tǝwrat ⱪanuniƣa nisbǝtǝn ɵldüm; nǝtijidǝ, mǝn Hudaƣa yüzlinip yaxawatimǝn» 
— bu intayin muⱨim ikki ayǝt (19-20) toƣruluⱪ «ⱪoxumqǝ sɵz»imizdǝ tohtilimiz.
–«Hudaƣa yüzlinip yaxax» — buniǌ bǝlkim üq mǝnisi bar boluxi mumkin; (1) Hudaniǌ xan-xǝripi üqün yaxax; (2) 
Hudaƣa pütünlǝy tayinip yaxax (xundaⱪ ⱪilƣanda ɵlüm bolmaydu); (3) Hudaniǌ yetǝkqiliki astida yaxax. Rosul bǝlkim 
ixǝngüqilǝrniǌ yaxawatⱪan yeǌi ⱨayatimu ɵziniǌ xǝhsiy niyǝtliri üqün ǝmǝs, bǝlki «Hudaƣa yüzlinip yaxawatⱪan» 
boluxi kerǝk, demǝkqi bolidu («Rim.» 6:10-11-ayǝtnimu kɵrüǌ).
2:19 Rim. 7:4; 14:7; 2Kor. 5:15; 1Tes. 5:10; Ibr. 9:14; 1Pet. 4:2.  
2:20 «meniǌ ⱨazir ǝtlirimdǝ yaxawatⱪan ⱨayat bolsa, ... Hudaniǌ Oƣliniǌ iman-etiⱪadidindur» — baxⱪa birhil 
tǝrjimisi: «meniǌ ⱨazir ǝtlirimdǝ yaxawatⱪan ⱨayat bolsa... Hudaniǌ Oƣliƣa bolƣan etiⱪad bilǝn». Ɵzimizniǌ 
tǝrjimimiz toƣruluⱪ «ⱪoxumqǝ sɵz»imizni kɵrüǌ.
2:20 Gal. 1:4; Əf. 5:2; Tit. 2:14.  
2:21 «Mǝn Hudaniǌ meⱨir-xǝpⱪitini bikar ⱪiliwǝtmǝymǝn; qünki ⱨǝⱪⱪaniyliⱪ Tǝwrat ⱪanuni arⱪiliⱪ kelidiƣan bolsa, 
Mǝsiⱨniǌ ɵlüxi bikardin-bikar bolup ⱪalatti» — ǝgǝr adǝmlǝr tirixip-tirmixip Tǝwrat ⱪanuniƣa ǝmǝl ⱪilaliƣan yaki 
ⱪilalaydiƣan bolsa, xundaⱪla ɵzini ⱨǝⱪⱪaniy adǝm dǝp ispatlisa, nemixⱪa Əysa Mǝsiⱨ Ɵzini ⱪurbanliⱪ ⱪildi? Undaⱪ 
bolƣanda insanlar gunaⱨliridin ⱪutulux üqün Hudaniǌ meⱨir-xǝpⱪitigǝ moⱨtaj bolmiƣan bolatti; yǝni, Mǝsiⱨniǌ 
adǝmni gunaⱨliridin ⱪutⱪuzup nijat yolini eqix üqün bolƣan ɵlüxi bikar bolatti (Mǝsiⱨniǌ ɵlüxi ǝsli mumkin 
bolmaydiƣan ix idi; bu tarihta ǝǌ karamǝt, alǝmxumul ajayib wǝⱪǝ idi; qünki U Ɵzi ««Ⱨayat Ɵzümdürmǝn», «Tirilix 
Ɵzümdürmǝn» degǝnidi; «Ⱨayat» Bolƣuqi ⱪandaⱪmu ɵlsun?).
2:21 Ibr. 7:11.  
3:1 «I ǝⱪilsiz Galatiyaliⱪlar, kɵz aldiǌlarda Əysa Mǝsiⱨ eniⱪ sürǝtlǝngǝn, araǌlarda krestlǝngǝndǝk kɵrüngǝnikǝn, kim silǝrni 
ⱨǝⱪiⱪǝtkǝ itaǝt ⱪilixtin azdurup seⱨirlidi?» — «Əysa Mǝsiⱨ ... araǌlarda krestlǝngǝndǝk kɵrüngǝnikǝn» degǝn sɵzlǝr toƣruluⱪ 
ikki kɵzⱪarax bar: (1) Pawlus hux hǝwǝrdǝ Əysa toƣruluⱪ pakitlarni xunqǝ eniⱪ yǝtküzüp jakarliƣaqⱪa, aǌliƣuqilar «nǝⱪ 
mǝydanda turƣandǝk, ɵz kɵzi bilǝn guwaⱨqi bolƣandǝk» bolƣanliⱪini yaki: (2) Pawlusniǌ keqǝ-kündüz ɵz ⱨayati arⱪiliⱪ 
Mǝsiⱨniǌ krestlǝngǝnlikini kɵrsǝtkǝnlikini kɵrsitidu (1:16, 2:20ni kɵrüǌ). Bizniǌqǝ ikkila kɵzⱪarax toƣra.
3:1 Gal. 5:7.  
3:2 «silǝr roⱨni Tǝwrat ⱪanuniƣa intilix arⱪiliⱪ ⱪobul ⱪildiǌlarmu, yaki hux hǝwǝrni aǌlap, etiⱪad arⱪiliⱪ ⱪobul 
ⱪildiǌlarmu?» — «Roⱨ» Hudaniǌ Muⱪǝddǝs Roⱨini kɵrsitidu.
3:3 «Silǝr xunqǝ ǝⱪilsizmu? Roⱨⱪa tayinip ⱨayatni baxliƣanikǝnsilǝr, ǝmdiliktǝ ǝt arⱪiliⱪ kamalǝtkǝ yǝtmǝkqimu?» — 
«Roⱨⱪa tayinip» — grek tilida «Roⱨta» (Hudaniǌ Roⱨida, ǝlwǝttǝ).       «ǝmdiliktǝ ǝt arⱪiliⱪ kamalǝtkǝ yǝtmǝkqimu?» — 
«ǝt arⱪiliⱪ» yaki «insaniy ǝtlǝr arⱪiliⱪ» — demǝk, Hudaniǌ meⱨir-xǝpⱪitigǝ ǝmǝs, nijatiƣa ǝmǝs, bǝlki ɵz küqigǝ, Tǝwrat 
ⱪanuniƣa ǝmǝl ⱪilixⱪa intilixlarƣa tayinixtin ibarǝt.

hǝwǝrgǝ baƣliƣan ixǝnq-etiⱪadiǌlardin ⱪilamdu?49

6 Muⱪǝddǝs yazmilarda deyilgǝndǝk: «Ibraⱨim Hudaƣa etiⱪad ⱪildi; bu uniǌ ⱨǝⱪⱪaniyliⱪi 
ⱨesablandi».50  7 Xuniǌ üqün, xuni qüxinixiǌlar kerǝkki, etiⱪadtin tuƣulƣanlarla Ibraⱨimniǌ 
ⱨǝⱪiⱪiy pǝrzǝntliridur.51

 8 Muⱪǝddǝs yazmilarda Hudaniǌ yat ǝlliklǝrni Ɵzigǝ etiⱪad ⱪilixi 
arⱪiliⱪ ularni ⱨǝⱪⱪaniy ⱪilidiƣanliⱪi aldin’ala kɵrülüp, Hudaniǌ Ibraⱨimƣa: «Sǝndǝ barliⱪ ǝl-
millǝtlǝrgǝ bǝht ata ⱪilinidu» dǝp hux hǝwǝrni aldin eytⱪanliⱪi hatirilǝngǝnidi.5253

 9 Xuniǌ bilǝn, 
etiⱪadtin bolƣanlar etiⱪad ⱪilƣuqi Ibraⱨim bilǝn tǝǌ bǝht tapidu. 10 Lekin Tǝwrat ⱪanuniƣa 
ǝmǝl ⱪilimiz dǝp yürgǝnlǝr bolsa ⱨǝmmisi lǝnǝtkǝ ⱪalidu. Qünki muⱪǝddǝs yazmilarda mundaⱪ 
yezilƣan: «Tǝwrat ⱪanunida yezilƣan ⱨǝmmǝ ǝmrlǝrgǝ üzlüksiz ǝmǝl ⱪilmaywatⱪan ⱨǝrbir 
kixi lǝnǝtkǝ ⱪalidu».5455

 11 Yǝnǝ roxǝnki, ⱨeqkim Hudaniǌ aldida ⱪanunƣa intilix arⱪiliⱪ ⱨǝⱪⱪaniy 
ⱪilinmaydu; qünki Muⱪǝddǝs Kitabta yezilƣinidǝk: — «Ⱨǝⱪⱪaniy adǝm ixǝnq-etiⱪadi bilǝn 
ⱨayat bolidu».5657

 12 Əmma ⱪanun yoli etiⱪad yoliƣa asaslanƣan ǝmǝs, bǝlki Muⱪǝddǝs Kitabta: 
— «Ⱪanunniǌ ǝmrlirigǝ ǝmǝl ⱪilƣuqi xu ixlar bilǝn ⱨayat bolidu» deyilgǝndǝktur.5859

 13 Ⱨalbuki, 
Mǝsiⱨ bizni Tǝwrat ⱪanunidiki lǝnǝttin ⱨɵr ⱪilix üqün ornimizda lǝnǝt bolup bǝdǝl tɵlidi. Bu 
ⱨǝⱪtǝ muⱪǝddǝs yazmilarda: «Yaƣaqⱪa esilƣan ⱨǝrbir kixi lǝnǝtkǝ ⱪalƣan ⱨesablansun» dǝp 
yezilƣan.6061

 14 Xuniǌ bilǝn Mǝsiⱨ Əysa arⱪiliⱪ Ibraⱨimƣa ata ⱪilinƣan bǝht yat ǝlliklǝrgimu 
kǝltürülüp, biz wǝdǝ ⱪilinƣan Roⱨni etiⱪad arⱪiliⱪ ⱪobul ⱪilalaymiz.

Tǝwrat ⱪanuni wǝ Hudaniǌ wǝdisi
15 Ⱪerindaxlar, mǝn insanlarqǝ sɵzlǝymǝn; ⱨǝtta insanlar arisida ɵzara ǝⱨdǝ tüzülsimu, baxⱪa 
ⱨeqkim uni yoⱪⱪa qiⱪiriwetǝlmǝydu yaki uniǌƣa birǝr nǝrsǝ ⱪoxalmaydu.6263

 16 Xuniǌdǝk, 
Hudaniǌ ǝⱨdisidiki wǝdilǝr Ibraⱨim wǝ uniǌ nǝsligǝ eytilƣan. Muⱪǝddǝs Kitabta U: «wǝ 
seniǌ nǝsilliriǌgǝ», (yǝni, kɵp kixilǝrgǝ) demǝydu, bǝlki «seniǌ nǝsliǌgǝ», (yǝni yalƣuz 
bir kixigila), dǝydu — bu «nǝsil» Mǝsiⱨdur.6465

 17 Mǝn xuni demǝkqimǝnki, Hudaniǌ Mǝsiⱨkǝ 

3:5 «silǝrgǝ Roⱨni Tǝminligüqi» — «Roⱨ» — Muⱪǝddǝs Roⱨ, Hudaniǌ Roⱨi. «Silǝrgǝ Roⱨni Tǝminligüqi» HudaAtiniǌ 
Ɵzi.
3:6 Yar. 15:6; Rim. 4:3; Yaⱪ. 2:23.  
3:7 «... etiⱪadtin tuƣulƣanlarla Ibraⱨimniǌ ⱨǝⱪiⱪiy pǝrzǝntliridur» — grek tilida «etiⱪadtin bolƣanlar...» — demǝk, 
Mǝsiⱨ Əysaƣa etiⱪad baƣlap «ⱪaytidin tuƣulƣan»lar, Ibraⱨimniǌ izlirini basⱪanlar.
3:8 «muⱪǝddǝs yazmilarda Hudaniǌ yat ǝlliklǝrni Ɵzigǝ etiⱪad ⱪilixi arⱪiliⱪ ularni ⱨǝⱪⱪaniy ⱪilidiƣanliⱪi aldin’ala 
kɵrülüp...» — «yat ǝlliklǝr» — Yǝⱨudiy ǝmǝslǝr.     «Sǝndǝ barliⱪ ǝl-millǝtlǝrgǝ bǝht ata ⱪilinidu» — «Yar.» 12:3.
3:8 Yar. 12:3; 18:18; 22:18; 26:4; 49:10; Ros. 3:25.  
3:10 «Lekin Tǝwrat ⱪanuniƣa ǝmǝl ⱪilimiz dǝp yürgǝnlǝr bolsa ⱨǝmmisi lǝnǝtkǝ ⱪalidu» — «Tǝwrat ⱪanuniƣa ǝmǝl 
ⱪilimiz dǝp yürgǝnlǝr» — muxu yol bilǝn ɵzlirini ⱨǝⱪⱪaniy dǝp ispatlaymiz dǝydiƣanlar, ǝlwǝttǝ,     «Tǝwrat ⱪanunida 
yezilƣan ⱨǝmmǝ ǝmrlǝrgǝ üzlüksiz ǝmǝl ⱪilmaywatⱪan ⱨǝrbir kixi lǝnǝtkǝ ⱪalidu» — «Ⱪan.» 27:26. Əlwǝttǝ, ⱨeqkim 
Tǝwrat ⱪanuniniǌ ǝmrlirigǝ «üzlüksiz ǝmǝl ⱪilalmaydu» — xuǌa ⱨǝmmǝ kixi, Yǝⱨudiy bolsun, Yǝⱨudiy ǝmǝs bolsun, 
Mǝsiⱨsiz bolsa lǝnǝt astida turidu.
3:10 Ⱪan. 27:26.  
3:11 «Ⱨǝⱪⱪaniy adǝm ixǝnq-etiⱪadi bilǝn ⱨayat bolidu» — «Ⱨab.» 2:4.
3:11 Ⱨab. 2:4; Rim. 1:17; 3:20; Gal. 2:16; Ibr. 10:38
3:12 «Ⱪanunniǌ ǝmrlirigǝ ǝmǝl ⱪilƣuqi xu ixlar bilǝn ⱨayat bolidu» — «Law.» 18:5. Ⱨeqkim Tǝwrat ⱪanuniniǌ ǝmrlirigǝ 
ǝmǝl ⱪilalmaydu, ǝlwǝttǝ.
3:12 Law. 18:5; Əz. 20:11; Rim. 10:5.  
3:13 «Ⱨalbuki, Mǝsiⱨ bizni Tǝwrat ⱪanunidiki lǝnǝttin ⱨɵr ⱪilix üqün ornimizda lǝnǝt bolup bǝdǝl tɵlidi» — grek tilida: 
«ⱨɵr ⱪilix üqün bǝdǝl tɵlǝx» yaki «ⱪutuldurup bǝdǝl tɵlǝx» degǝn ibarilǝr adǝttǝ ⱪullarni bazardin ⱪaytidin setiwelip, ⱨɵr 
ⱪilix»ni kɵrsitidu.     «yaƣaqⱪa esilƣan ⱨǝrbir kixi lǝnǝtkǝ ⱪalƣan ⱨesablansun» — «Ⱪan.» 21:24.
3:13 Ⱪan. 21:23; Rim. 8:3; 2Kor. 5:21. 
3:15 «mǝn insanlarqǝ sɵzlǝymǝn» — muxu ibarǝ bǝlkim «insanlarniǌ kündilik turmuxidin bir misal kɵrsitǝy», degini 
bolsa kerǝk.
3:15 Ibr. 9:17.  
3:16 «Xuniǌdǝk, Hudaniǌ ǝⱨdisidiki wǝdilǝr Ibraⱨim wǝ uniǌ nǝsligǝ eytilƣan. Muⱪǝddǝs Kitabta U: «wǝ seniǌ 
nǝsilliriǌgǝ», yǝni, kɵp kixilǝrgǝ demǝydu, bǝlki «seniǌ nǝsliǌgǝ», yǝni yalƣuz bir kixigila, dǝydu — bu «nǝsil» 
Mǝsiⱨdur» — bu wǝdǝ Tǝwrat, «Yar.» 12:7 wǝ 13:15, 17:7, 24:7dǝ tepilidu. Demisǝkmu, Mǝsiⱨ Yǝⱨudiylardin bolup, u 
Ibraⱨimniǌ nǝsli, ǝlwǝttǝ.
3:16 Gal. 3:8.  



12

«Galatiyaliⱪlarƣa»

aldin tüzgǝn bir ǝⱨdisini tɵt yüz ottuz yildin keyin qüxürülgǝn Tǝwrat ⱪanuni ǝmǝldin 
ⱪalduralmaydu, Hudaniǌ bu wǝdisini ⱨeq bikar ⱪilalmaydu.6667

 18 Qünki wǝdǝ ⱪilinƣan miras 
ⱪanunƣa asaslanƣan bolsa, mana u Hudaniǌ wǝdisigǝ asaslanƣan bolmaytti; lekin Huda 
xapaǝt bilǝn uni Ibraⱨimƣa wǝdǝ arⱪiliⱪ ata ⱪilƣan.6869

19 Undaⱪta, Tǝwrat ⱪanunini qüxürüxtiki mǝⱪsǝt nemǝ? U bolsa, insanlarniǌ itaǝtsizlikliri 
tüpǝylidin, Hudaniǌ mirasi wǝdǝ Ⱪilinƣuqi, yǝni Ibraⱨimniǌ nǝsli dunyaƣa kǝlgüqǝ 
ⱪoxumqǝ ⱪilip berilgǝn; u pǝrixtilǝr arⱪiliⱪ bir wasitiqiniǌ ⱪoli bilǝn bekitilip yolƣa 
ⱪoyulƣan.7071  20 Əmma «wasitiqi» bir tǝrǝpniǌla wasitiqisi ǝmǝs (bǝlki ikki tǝrǝpniǌkidur), le-
kin Huda Ɵzi pǝⱪǝt birdur.72

 21 Undaⱪta, Tǝwrat ⱪanuni Hudaniǌ wǝdilirigǝ zitmu? Yaⱪ, ⱨǝrgiz! 
Əgǝr birǝr ⱪanun insanlarni ⱨayatliⱪⱪa erixtürǝlǝydiƣan bolsa, undaⱪta ⱨǝⱪⱪaniyliⱪ jǝzmǝn xu 
ⱪanunƣa asaslanƣan bolatti. 22 Ⱨalbuki, muⱪǝddǝs yazmilar pütkül alǝmni gunaⱨniǌ ilkigǝ 
ⱪamap ⱪoyƣan; buniǌdiki mǝⱪsǝt, Əysa Mǝsiⱨniǌ sadaⱪǝt-etiⱪadi arⱪiliⱪ wǝdiniǌ etiⱪad 
ⱪilƣuqilarƣa berilixi üqündur.73

 23 Lekin etiⱪad yoli kelip axkarǝ bolƣuqǝ, biz Tǝwrat ⱪanuni 
tǝripidin ⱪoƣdilip, axkarǝ bolidiƣan etiⱪadni kütüxkǝ ⱪamap ⱪoyulƣaniduⱪ. 24 Xu tǝriⱪidǝ, 
bizniǌ etiⱪad arⱪiliⱪ ⱨǝⱪⱪaniy ⱪiliniximiz üqün Tǝwrat ⱪanuni bizgǝ «tǝrbiyiligüqi» bolup, 
bizni Mǝsiⱨkǝ yetǝklidi.7475

 25 Lekin etiⱪad yoli axkara bolup, biz ǝmdi yǝnǝ «tǝrbiyiligüqi»niǌ 
nazaritidǝ ǝmǝsmiz. 26 Qünki ⱨǝmmiǌlar Mǝsiⱨ Əysaƣa etiⱪad ⱪilix arⱪiliⱪ Hudaniǌ oƣulliri 
bolduǌlar.7677

 27 Qünki ⱨǝrⱪaysiǌlar Mǝsiⱨgǝ kirixkǝ qɵmüldürülgǝn bolsaǌlar, Mǝsiⱨni 
kiyiwalƣan bolduǌlar.7879

 28 Mǝsiⱨdǝ nǝ Yǝⱨudiy bolmaydu nǝ Grek bolmaydu, nǝ ⱪul bolmaydu 
nǝ ⱨɵr bolmaydu, nǝ ǝr bolmaydu nǝ ayal bolmaydu, ⱨǝmmiǌlar Mǝsiⱨ Əysada bir bolisilǝr.8081

 

29 Silǝr Mǝsiⱨkǝ mǝnsup bolƣanikǝnsilǝr, silǝrmu Ibraⱨimniǌ nǝsli bolisilǝr wǝ uniǌƣa wǝdǝ 
ⱪilinƣan bǝht-saadǝtkǝ mirashordursilǝr.82

3:17 «Hudaniǌ Mǝsiⱨkǝ aldin tüzgǝn bir ǝⱨdisi» — «Mǝsiⱨkǝ» — demǝk, Mǝsiⱨ «Ibraⱨimniǌ nǝsli»niǌ süpitidǝ bolup 
ǝⱨdǝ xu qaƣda Uniǌƣa tüzgǝn.
–Bǝzi kona kɵqürmilǝrdǝ «Mǝsiⱨkǝ» degǝn sɵz tepilmaydu.
3:17 Yar. 15:13; Mis. 12:40; Ros. 7:6.  
3:18 «Qünki wǝdǝ ⱪilinƣan miras ⱪanunƣa asaslanƣan bolsa, mana u Hudaniǌ wǝdisigǝ asaslanƣan bolmaytti; lekin 
Huda xapaǝt bilǝn uni Ibraⱨimƣa wǝdǝ arⱪiliⱪ ata ⱪilƣan» — «wǝdǝ ⱪilinƣan miras» Ibraⱨimƣa wǝdǝ ⱪilinƣan kɵp 
tǝrǝplik bǝhtni kɵzdǝ tutidu.
3:18 Rim. 4:14.  
3:19 «Tǝwrat ⱪanunini qüxürüxtiki mǝⱪsǝt nemǝ?... u pǝrixtilǝr arⱪiliⱪ bir wasitiqiniǌ ⱪoli bilǝn bekitilip yolƣa 
ⱪoyulƣan» — «bir wasitiqi» xübⱨisizki, Musa pǝyƣǝmbǝrni kɵrsitidu.
–Bu muⱨim 19-ayǝt toƣruluⱪ «ⱪoxumqǝ sɵz»imizni kɵrüǌ. «Tǝwrat ⱪanuni... insanlarniǌ itaǝtsizlikliri tüpǝylidin» — 
bu sɵzniǌ kɵp jǝⱨǝtliri bar  — «ⱪoxumqǝ sɵz»imizdǝ u toƣruluⱪ tohtilimiz.
3:19 Ⱪan. 5:5; Yⱨ. 1:17; 15:22; Ros. 7:38,53; Rim. 4:15; 5:20; 7:8.  
3:20 «ǝmma «wasitiqi» bir tǝrǝpniǌla wasitiqisi ǝmǝs bǝlki ikki tǝrǝpniǌkidur, lekin Huda Ɵzi pǝⱪǝt birdur» — bu 
ayǝtkǝ berilgǝn birnǝqqǝ xǝrⱨ bar. Mǝnisi bǝlkim: «Ikki adǝm kelixim tüzgǝndǝ, bir wasitiqi bolux kerǝk. Lekin, Huda 
Ɵz ǝⱨdisini Ibraⱨimƣa bǝrgǝndǝ, uni wasitiqisiz bǝrgǝn, u sap Hudaniǌ ⱪolidin kǝlgǝn; xuǌa bu ǝⱨdǝ bǝribir Tǝwrat 
ⱪanunidin üstün turidu» degǝndǝk bolidu. «Ⱪoxumqǝ sɵz»imizdǝ umu toƣruluⱪ tohtilimiz.
3:22 Rim. 3:9; 11:32. 
3:24 «bizniǌ etiⱪad arⱪiliⱪ ⱨǝⱪⱪaniy ⱪiliniximiz üqün Tǝwrat ⱪanuni bizgǝ «tǝrbiyiligüqi» bolup,..» — «tǝrbiyiligüqi» 
grek tilida «pedagog» degǝn sɵz bilǝn ipadilinidu.
3:24 Mat. 5:17; Ros. 13:38; Rim. 10:4.  
3:26 «... Qünki ⱨǝmmiǌlar Mǝsiⱨ Əysaƣa etiⱪad ⱪilix arⱪiliⱪ Hudaniǌ oƣulliri bolduǌlar» — bu muⱨim 23-26-ayǝtlǝr 
toƣruluⱪ «ⱪoxumqǝ sɵz»imizdǝ, yuⱪiriⱪi 3:19-ayǝt üstidǝ tohtalƣinimizni kɵrüǌ.
3:26 Yǝx. 56:5; Yⱨ. 1:12; Rim. 8:15; Gal. 4:5.  
3:27 «Qünki ⱨǝrⱪaysiǌlar Mǝsiⱨgǝ kirixkǝ qɵmüldürülgǝn bolsaǌlar, Mǝsiⱨni kiyiwalƣan bolduǌlar» — demǝk, 
Mǝsiⱨgǝ etiⱪad ⱪilip suƣa qɵmüldürülüp, Uniǌƣa baƣlanƣan bolsaⱪ, Uniǌ tǝbiitigǝ igilǝlǝymiz, xuniǌ bilǝn «Mǝsiⱨgǝ 
mǝnsup adǝm» bizniǌ asasiy salaⱨiyitimiz bolidu.
3:27 Rim. 6:3.  
3:28 «Mǝsiⱨdǝ nǝ Yǝⱨudiy bolmaydu nǝ Grek bolmaydu... ⱨǝmmiǌlar Mǝsiⱨ Əysada bir bolisilǝr» — «Grek» degǝn sɵz 
muxu yǝrdǝ  «Yǝⱨudiy ǝmǝs», «yat ǝlliklǝr»ni bildürülidu.
3:28 Yⱨ. 17:21.  
3:29 Yar. 21:12; Rim. 9:7; Ibr. 11:18.  

Dawami

4 1-2 Yǝnǝ xuni eytimǝnki: Gǝrqǝ bir bala pütün mülükniǌ igisi bolsimu, mirashor gɵdǝk 
waⱪitlirida taki atisi bǝlgiligǝn waⱪit toxmiƣuqǝ, u ɵz ɵyidiki ⱪuldin pǝrⱪi bolmaydu. Qünki 

u yǝnila hojidarlar wǝ bala baⱪⱪuqilarniǌ baxⱪuruxida bolidu.83

 3 Xuniǌƣa ohxax, bizmu 
gɵdǝk waⱪtimizda, bu dunyadiki «asasiy ⱪaidǝ-ⱪanuniyǝtlǝr» astida ⱪul bolƣaniduⱪ.84

 4 Lekin, 
waⱪit-saiti toluⱪ toxⱪanda, Huda Ɵz Oƣlini bu dunyaƣa ǝwǝtti. U bir ayal kixidin tuƣulƣan, 
xuniǌdǝk Tǝwrat ⱪanuni astida tuƣulƣanidi.8586

 5 Buniǌdiki mǝⱪsǝt, Huda Tǝwrat ⱪanuni 
astida yaxiƣan bizlǝrni bǝdǝl tɵlǝp ⱨɵrlükkǝ qiⱪirip, bizniǌ oƣulluⱪⱪa ⱪobul ⱪiliniximiz 
üqündur.87

 6 Ⱨǝm silǝr Uniǌ oƣulliri bolƣanliⱪiǌlar üqün, Huda Ɵz Oƣliniǌ: «Abba! Atam!» 
dǝp qaⱪirƣuqi Roⱨini ǝwǝtip ⱪǝlbimizgǝ saldi.8889

 7 Xuniǌ üqün, silǝr ⱨazir ⱪul ǝmǝs, bǝlki 
oƣulliridursilǝr; oƣulliri bolƣanikǝnsilǝr, Huda arⱪiliⱪ Ɵzigǝ mirashor bolisilǝr.90

Pawlusniǌ Galatiyaliⱪlardin ǝndixǝ ⱪilixi
8 Burun, Hudani tonumiƣan waⱪtiǌlarda dǝrwǝⱪǝ yalƣan ilaⱨlarniǌ ⱪulluⱪiƣa tutulƣansilǝr.9192  
9 Əmdiliktǝ, ⱨazir ⱨǝⱪiⱪiy Hudani tonuƣanikǝnsilǝr, — yaki eniⱪraⱪ ⱪilip eytⱪanda, Huda 
tǝripidin tonulƣanikǝnsilǝr, ǝmdi silǝr nemǝ dǝp bu dunyadiki küqsiz, ǝbjǝⱪ ǝrzimǝs «asasiy 
ⱪaidǝ-ⱪanuniyǝtlǝr»gǝ ⱪarap yanisilǝr? Ularniǌ ⱪulluⱪiƣa yeǌiwaxtin ⱪaytixni halamsilǝr?9394  
10 Silǝr alaⱨidǝ kün, ay, pǝsil wǝ yillarni etiwarƣa elip hatirilǝxkǝ baxlidiǌlar!9596

 11 Mǝn ilgiri 
silǝrgǝ siǌdürgǝn ǝjrim bikar ketǝrmikin, dǝp silǝr üqün ǝnsirǝwatimǝn.
12 Ⱪerindaxlar, mǝn xuni silǝrdin ɵtünimǝnki, maǌa ohxax boluǌlar; qünki mǝn silǝrgǝ ohxax 
boldum. Silǝr ǝslidǝ maǌa ⱨeq azar yǝtküzmigǝnidiǌlar.97

 13 Əmma silǝrgǝ mǝlumki, ǝtlirimdiki 

4:1-2 «... Gǝrqǝ bir bala pütün mülükniǌ igisi bolsimu, mirashor gɵdǝk waⱪitlirida taki atisi bǝlgiligǝn waⱪit toxmiƣuqǝ, 
u ɵz ɵyidiki ⱪuldin pǝrⱪi bolmaydu. Qünki u yǝnila hojidarlar wǝ bala baⱪⱪuqilarniǌ baxⱪuruxida bolidu» — «ƣojidar» 
degǝn sɵzniǌ mǝnisi yuⱪiriⱪi «tǝrbiyiligüqi» degǝn sɵzgǝ yeⱪin.
4:3 «bu dunyadiki «asasiy ⱪaidǝ-ⱪanuniyǝtlǝr» — bǝzi alimlar muxu sɵzni yaman roⱨlarni kɵrsitidu, dǝp ⱪaraydu. Lekin 
«Kolossiliklǝrgǝ»diki «Kol.» 2:8, 20 toƣruluⱪ «ⱪoxumqǝ sɵz»imizdǝ biz baxⱪiqǝ qüxǝndürimiz.
4:4 «Lekin, waⱪit-saiti toluⱪ toxⱪanda, Huda Ɵz Oƣlini bu dunyaƣa ǝwǝtti. U bir ayal kixidin tuƣulƣan, xuniǌdǝk 
Tǝwrat ⱪanuni astida tuƣulƣanidi» — «Tǝwrat ⱪanuni astida tuƣulƣanidi» degǝn ibarǝ «Əysa Mǝsiⱨ Tǝwrat ⱪanuniƣa 
boysunup yaxiƣan» degǝn mǝnini ɵz iqigǝ alidu.
4:4 Yar. 15:16; 49:10; Dan. 9:24; Mat. 5:17.  
4:5 Yⱨ. 1:12; Gal. 3:26.  
4:6 «Ⱨǝm silǝr Uniǌ oƣulliri bolƣanliⱪiǌlar üqün, Huda Ɵz Oƣliniǌ: «Abba! Atam!» dǝp qaⱪirƣuqi Roⱨini ǝwǝtip 
ⱪǝlbimizgǝ saldi» — ibraniy tilida «Abba» «dadam»ni bildüridu, «Abba! Atam!» «I sɵyümlük atam!» degǝn gǝp.
4:6 Rim. 8:15.  
4:7 «Xuniǌ üqün, silǝr ⱨazir ⱪul ǝmǝs, bǝlki oƣulliridursilǝr» — grek tilida bu ayǝttiki «silǝr» «sǝn» dǝp ipadilinidu.     
«oƣulliri bolƣanikǝnsilǝr, Huda arⱪiliⱪ Ɵzigǝ mirashor bolisilǝr» — «Huda arⱪiliⱪ Ɵzigǝ mirashor bolisilǝr» bǝzi kona 
kɵqürmilǝrdǝ: «Mǝsiⱨ arⱪiliⱪ Hudaniǌ Ɵzigǝ mirashor bolisilǝr» deyilidu.
4:8 «Burun, Hudani tonumiƣan waⱪtiǌlarda dǝrwǝⱪǝ yalƣan ilaⱨlarniǌ ⱪulluⱪiƣa tutulƣansilǝr» — «yalƣan ilaⱨlar» 
grek tilida «ǝyniyiti ilaⱨ ǝmǝslǝr» bilǝn ipadilinidu.
4:8 1Kor. 8:4.  
4:9 «ǝmdi silǝr nemǝ dǝp bu dunyadiki küqsiz, ǝbjǝⱪ ǝrzimǝs «asasiy ⱪaidǝ-ⱪanuniyǝtlǝr»gǝ ⱪarap yanisilǝr?» — «ǝrzimǝs 
artuⱪqǝ» — Grek tilida «tilǝmqilikkǝ ait» degǝn sɵzlǝr bilǝn ipadilinidu.
4:9 Kol. 2:20.  
4:10 «Silǝr alaⱨidǝ kün, ay, pǝsil wǝ yillarni etiwarƣa elip hatirilǝxkǝ baxlidiǌlar!» — muxu ayǝttiki «kün, ay, pǝsil 
wǝ yillar» bolsa bǝlkim Tǝwrat ⱪanunida Yǝⱨudiylar üqün bekitilgǝn ⱨeytlarni ⱨǝm Yǝⱨudiylarniǌ ǝn’ǝniliri boyiqǝ 
ɵtküzidiƣan ⱨeytlarnimu kɵrsitidu. Mǝyli Yǝⱨudiylarniǌki bolsun bolmisun, prinsip ohxax, etiⱪadqilar üqün ⱨeqⱪandaⱪ 
alaⱨidǝ kün-ⱨeytlarni hatirilǝxniǌ ⱨajiti yoⱪ.
4:10 Rim. 14:5; Kol. 2:16.  
4:12 «Ⱪerindaxlar, ... maǌa ohxax boluǌlar; qünki mǝn silǝrgǝ ohxax boldum» — Pawlus ɵzi Yǝⱨudiy bolsimu, Tǝwrat 
ⱪanuniniǌ (ⱨǝⱪⱪaniyliⱪⱪa ait tǝlǝpliridin baxⱪa) barliⱪ ǝmrliridin (Mǝsiⱨniǌ nijati bilǝn) azad bolup Muⱪǝddǝs Roⱨniǌ 
yetǝkqilikidǝ yaxiƣan; xuǌa u Galatiyaliⱪlardin: «Maǌa ohxax boluǌlar» dǝp ɵtünidu; «qünki mǝn silǝrgǝ ohxax 
boldum» — demǝk, u Yǝⱨudiy ǝmǝslǝrdǝk (Galatiyaliⱪlardǝk) Tǝwrat ⱪanuniniǌ tǝlǝpliridin mustǝsna boldi. Lekin 
Galatiyaliⱪlar Yǝⱨudiylardǝk bolimiz dǝp ɵzlirini Tǝwrat ⱪanuniniǌ barliⱪ tǝlǝpliri astiƣa ⱪoymaⱪqi idi!       «Silǝr ǝslidǝ 
maǌa ⱨeq azar yǝtküzmigǝnidiǌlar» — demǝk, Pawlus ularƣa ⱨazirla eytⱪan ⱪattiⱪ gepini ularniǌ ɵzigǝ ⱪandaⱪtur bir 
ziyan yaki azar yǝtküzgǝnliki tüpǝylidin eytⱪan ǝmǝs, dǝydu (5-15-ayǝtlǝrdǝ u ularniǌ ǝslidǝ ɵzigǝ kɵrsǝtkǝn qoǌⱪur 
muⱨǝbbitini ǝslǝydu), bǝlki ularni kɵzlǝp: «silǝr ɵz-ɵzliriǌlarƣa azar beriwatisilǝr» dǝp agaⱨ berix üqün eytidu.



14

«Galatiyaliⱪlarƣa»

bir zǝiplik tüpǝylidin, mǝn hux hǝwǝrni silǝrgǝ birinqi ⱪetim yǝtküzgǝnidim.98

 14 U qaƣda, 
ǝtlirimdiki bu zǝiplik silǝrgǝ nisbǝtǝn sinaⱪtǝk bolsimu, lekin silǝr meni kǝmsitmidiǌlar yaki 
qǝtkǝ ⱪaⱪmidiǌlar. Əksiqǝ, meni Huda ǝwǝtkǝn bir pǝrixtini, ⱨǝtta Mǝsiⱨ Əysa ɵzini kütkǝndǝk 
kütüwaldiǌlar.99100

 15 U qaƣdiki bǝht-bǝrikitiǌlar ǝmdi nǝgǝ kǝtti?! Mǝn silǝrgǝ guwaⱨqi bolup 
eytalaymǝnki, u qaƣda silǝr mumkin bolsa, maǌa kɵzliriǌlarni oyup berixkimu razi idiǌlar! 
16 Əmdiliktǝ, silǝrgǝ ⱨǝⱪiⱪǝtni sɵzligǝnlikim üqün düxminiǌlarƣa aylinip ⱪaldimmu?
17 Mǝn eytip ɵtkǝn ⱨeliⱪi adǝmlǝr silǝrgǝ ⱪizƣinliⱪ kɵrsitidu, ǝmma niyiti durus ǝmǝs; ular 
pǝⱪǝt silǝrni nijatniǌ sirtiƣa qiⱪirip, ⱪizƣinliⱪiǌlarni ɵzlirigǝ ⱪaritiwalmaⱪqi.101102

 18 Əmma mǝn 
silǝr bilǝn birgǝ bolƣan waⱪitlardila ǝmǝs, bǝlki daim yahxi ixⱪa ⱪizƣinliⱪ ⱪilixniǌ ɵzi yahxi-
dur, ǝlwǝttǝ.103

19 Sɵyümlük balilirim! Mǝsiⱨ silǝrdǝ tɵrǝldürülgüqǝ mǝn silǝr üqün tolƣaⱪ azablirini yǝnǝ 
bir ⱪetim tartiwatimǝn!104

 20 Meniǌ ⱨazirla yeniǌlarƣa berip, silǝrgǝ baxⱪiqǝ tǝlǝppuz bilǝn 
sɵzligüm keliwatidu; qünki bu ǝⱨwaliǌlar toƣruluⱪ nemǝ ⱪilixni zadila bilmǝywatimǝn!105

«Ⱪul dedǝk» Ⱨǝjǝr bilǝn «ⱨɵr ayal» Saraⱨ toƣrisidiki tǝmsildin tǝrbiyǝ-sawaⱪ elix
21 I Tǝwrat ⱪanuniniǌ ilkidǝ yaxaxni halaydiƣanlar, silǝrdin xuni sorap baⱪay, silǝr 
Tǝwratniǌ ɵzidǝ nemǝ deyilgǝnlikigǝ ⱪulaⱪ salmamsilǝr? 22 Tǝwratta, Ibraⱨimniǌ ikki oƣli 
bolup, biri dedǝktin, yǝnǝ biri ⱨɵr ayalidin bolƣan, dǝp hatirilǝngǝn.106107

 23 Dedǝktin bolƣan oƣul 
«ǝt bilǝn» tuƣulƣan; ⱨɵr ayalidin bolƣan oƣul bolsa Hudaniǌ wǝdisi arⱪiliⱪ tuƣulƣandur.108109  
24 Bu ikki ixni bir ohxitix degili bolidu. Bu ikki ayal Hudaniǌ insanlar bilǝn tüzgǝn ikki 
ǝⱨdisiniǌ wǝkilidur. Birinqi ǝⱨdǝ Sinay teƣidin kelip, dǝrⱨǝⱪiⱪǝt balilirini ⱪulluⱪta boluxⱪa 
tuƣidu; mana Ⱨǝjǝr uniǌƣa wǝkildur; 25 demǝk, Ⱨǝjǝr bolsa Ərǝbistandiki Sinay teƣiƣa sim-
wol ⱪilinip, yǝni bügünki Yerusalemƣa ohxitilidu; qünki u xǝⱨǝr wǝ uniǌ baliliri ⱪulluⱪta 

4:13 «Əmma silǝrgǝ mǝlumki, ǝtlirimdiki bir zǝiplik tüpǝylidin, mǝn hux hǝwǝrni silǝrgǝ birinqi ⱪetim yǝtküzgǝnidim» — 
«ǝtlirimdiki bir zǝiplik tüpǝylidin» — bu sɵzdin ⱪariƣanda, Pawlus bǝlkim kesǝl sǝwǝbidin Galatiyada dǝm elixⱪa mǝjbur 
bolƣanidi. Mumkinqiliki barki, bu kesǝl uniǌ kɵzliri bilǝn baƣliⱪ bolup, uniǌ qirayini intayin sǝt ⱪiyapǝtkǝ kirgüzüp 
ⱪoyƣanidi (14-ayǝt). 14-15-ayǝt, 6:11 wǝ «2Kor.» 12:7-10nimu kɵrüǌ. Pawlus adǝttǝ hǝtlirini pütükqi arⱪiliⱪ yazatti 
(mǝsilǝn, «Rim.» 16:22).
4:14 «U qaƣda, ǝtlirimdiki bu zǝiplik silǝrgǝ nisbǝtǝn sinaⱪtǝk bolsimu, lekin silǝr meni kǝmsitmidiǌlar yaki qǝtkǝ 
ⱪaⱪmidiǌlar. Əksiqǝ, meni Huda ǝwǝtkǝn bir pǝrixtini, ⱨǝtta Mǝsiⱨ Əysa ɵzini kütkǝndǝk kütüwaldiǌlar» — Pawlusniǌ 
bu kɵz kesili yǝnǝ bir tǝrǝptin ⱪiyinqiliⱪ elip kǝldi — U hux hǝwǝrniǌ yolida kɵp adǝmlǝrniǌ kesǝllirini dua ⱪilip saⱪaytti; 
ularniǌ saⱪaytilixi arⱪiliⱪ kɵp adǝmlǝr hux hǝwǝrgǝ ixǝndi. Lekin uniǌ ɵzidǝ kesǝl bolƣaqⱪa, bu ix uni baxⱪilarniǌ 
aldida mazaⱪⱪa ⱪaldurux eⱨtimalliⱪi bolamdu, ⱪandaⱪ?
4:14 Mal. 2:7; Mat. 10:40; Yⱨ. 13:20.  
4:17 «ular pǝⱪǝt silǝrni nijatniǌ sirtiƣa qiⱪirip...» — bǝzi kona kɵqürmilǝrdǝ «ular pǝⱪǝt silǝrni bizdin ayrilip nijatniǌ 
sirtiƣa qiⱪirip» deyilidu.
4:17 Rim. 10:2; 2Kor. 11:12.  
4:18 «Əmma mǝn silǝr bilǝn birgǝ bolƣan waⱪitlardila ǝmǝs, bǝlki daim yahxi ixⱪa ⱪizƣinliⱪ ⱪilixniǌ ɵzi yahxidur, 
ǝlwǝttǝ» — baxⱪa birhil tǝrjimisi: «Mǝyli mǝn silǝr bilǝn billǝ bolay yaki bolmay, silǝrgǝ niyiti yahxi ⱪizƣinliⱪi bar adǝmlǝr 
bar bolsa, daim yahxi bolidu, ǝlwǝttǝ».
4:19 1Kor. 4:15; Flm. 10; Yaⱪ. 1:18.  
4:20 «Meniǌ ⱨazirla yeniǌlarƣa berip, silǝrgǝ baxⱪiqǝ tǝlǝppuz bilǝn sɵzligüm keliwatidu» — «baxⱪiqǝ bir tǝlǝppuz 
bilǝn...» — Pawlus tehimu ⱪattiⱪ tǝlǝppuzdimu, yaki mulayimraⱪ tǝlǝppuzdimu, ularƣa zadi «ⱪandaⱪ tǝlǝppuz»da sɵzlǝx 
kerǝklikini bilmǝytti.
4:22 «Ibraⱨimniǌ ikki oƣli bolup, biri dedǝktin...» — dedǝk (ⱪul ayal) — yǝni Ⱨǝjǝr.       «yǝnǝ biri ⱨɵr ayalidin bolƣan..» 
— ɵz ⱨɵr ayali Saraⱨ idi.
4:22 Yar. 16:2,15; 21:2; Ros. 7:8; Ibr. 11:11.  
4:23 «Dedǝktin bolƣan oƣul «ǝt bilǝn» tuƣulƣan» — «ǝt bilǝn» degǝn ibarǝ «insanniǌ ǝtlirigǝ tayinix»ni bildüridu. 
Ⱨǝjǝrniǌ oƣli Ismail pǝⱪǝt insanlarniǌ oy-pikri, insaniy küqi bilǝn tuƣulƣan.       «dedǝktin bolƣan oƣul «ǝt bilǝn» 
tuƣulƣan; ⱨɵr ayalidin bolƣan oƣul bolsa Hudaniǌ wǝdisi arⱪiliⱪ tuƣulƣandur» — bu pütün ayǝt toƣruluⱪ «ⱪoxumqǝ 
sɵz»imizni kɵrüǌ.
4:23 Yⱨ. 8:39; Rim. 9:7.  

turmaⱪta.110111  26 Əmma yuⱪiridin bolƣan Yerusalem ⱨɵrdur, u ⱨǝmmimizniǌ anisidur;112113

 27 Qünki, 
muⱪǝddǝs yazmilarda mundaⱪ yezilƣan: — 
«Huxal bol, i pǝrzǝnt kɵrmigǝn tuƣmas ayal! 
Tǝntǝnǝ ⱪilip yaǌrat, towla, i tolƣaⱪ tutup baⱪimiƣan! 
— Qünki ƣerib ayalniǌ baliliri eri bar ayalniǌkidin kɵptur!»114115

28 Əmdi i ⱪerindaxlar, Isⱨaⱪ Hudaniǌ wǝdisidin tuƣulƣandǝk bizmu Hudaniǌ wǝdisi boyiqǝ 
tuƣulƣan pǝrzǝntlǝrmiz.116117

 29 Lekin u qaƣda «ǝtlǝrdin tuƣulƣan» bala «roⱨtin tuƣulƣan» 
baliƣa ziyankǝxlik ⱪilƣinidǝk, ⱨazir xundaⱪ bolidu.118119

 30 Lekin muⱪǝddǝs yazmilarda nemǝ 
deyilgǝn? Uniǌda: «Sǝn bu dedikiǌni oƣli bilǝn ⱪoxup ⱨǝydiwǝt! Qünki dedǝktin tapⱪan 
oƣul ⱨǝrgiz ⱨɵr ayaliǌdin bolƣan oƣul bilǝn mirasⱪa ortaⱪ bolmaydu!» dǝp pütülgǝn.120121

 

31 Əmdi, ⱪerindaxlar, biz dedǝkniǌ ǝmǝs, bǝlki ⱨɵr ayalniǌ pǝrzǝntliridurmiz. Mǝsiⱨ bizni 
ⱨɵrlüktǝ yaxisun dǝp ⱨɵr ⱪildi. Xuniǌ bilǝn uniǌda tapan tirǝp turuǌlar wǝ ⱪulluⱪniǌ 
boyunturuⱪiƣa ⱪaytidin ⱪisilip ⱪalmaǌlar.

Etiⱪadqilarniǌ ǝrkinliki

5 1-2 Mana, mǝnki Pawlus silǝrgǝ xuni eytip ⱪoyayki, ǝgǝr silǝr hǝtnǝ ⱪobul ⱪilsaǌlar, u qaƣda 
Mǝsiⱨniǌ silǝrgǝ ⱨeqⱪandaⱪ paydisi ⱪalmaydu.122123

 3 Mǝn hǝtnini ⱪobul ⱪilƣan ⱨǝrbir kixigǝ 
yǝnǝ agaⱨlandurup ⱨǝⱪiⱪǝtni eytip ⱪoyayki, ularniǌ Tǝwrattiki barliⱪ ǝmr-bǝlgilimilǝrgǝ 
toluⱪ ǝmǝl ⱪilix mǝjburiyiti bardur.124

 4 Əy Tǝwrat ⱪanuni arⱪiliⱪ ɵzümni ⱨǝⱪⱪaniy adǝm ⱪilay 
degǝnlǝr, ⱨǝrbiriǌlar Mǝsiⱨdin ayrilip, mǝⱨrum bolup, Hudaniǌ xapaitidin qiⱪip, yiⱪilip 
uniǌdin ⱪaldiǌlar.5 Qünki Roⱨⱪa tayinip ⱨǝⱪⱪaniyliⱪⱪa baƣlanƣan arzu-armanni etiⱪad 

4:25 «demǝk, Ⱨǝjǝr bolsa Ərǝbistandiki Sinay teƣiƣa simwol ⱪilinip, yǝni bügünki Yerusalemƣa ohxitilidu; qünki u xǝⱨǝr 
wǝ uniǌ baliliri ⱪulluⱪta turmaⱪta» — «ⱪulluⱪta» degǝn sɵz roⱨiy ⱪulluⱪta, yǝni Tǝwrat ⱪanuniniǌ ⱪulluⱪida. «Bügünki 
Yerusalem wǝ uniǌ baliliri» Yǝⱨudiy hǝlⱪi, xundaⱪla Tǝwrat ⱪanuniƣa ǝmǝl ⱪilixⱪa tirixⱪanlirim bilǝn ⱨǝⱪⱪaniy adǝm 
bolay degǝn ⱨǝmmǝ adǝmni kɵrsitidu.
4:25 Mis. 19, 20. 
4:26 «Əmma yuⱪiridin bolƣan Yerusalem ⱨɵrdur, u ⱨǝmmimizniǌ anisidur...» — baxⱪiqǝ eytⱪanda, Ibraⱨimniǌ ɵz ayali 
Saraⱨ bolsa ⱨɵr ayal bolƣaqⱪa, ǝrxtiki Yerusalemƣa, xundaⱪla yeǌi ǝⱨdidǝ yaxiƣan jamaǝtkǝ wǝkillik ⱪilidu. Xuǌa, 
«ǝrxtiki Yerusalem»ni bizniǌ animiz, deyixkǝ bolidu.
4:26 Wǝⱨ. 21:2.  
4:27 «Huxal bol, i pǝrzǝnt kɵrmigǝn tuƣmas ayal! Tǝntǝnǝ ⱪilip yaǌrat, towla, i tolƣaⱪ tutup baⱪimiƣan! — qünki ƣerib 
ayalniǌ baliliri eri bar ayalniǌkidin kɵptur!» — Yǝx.» 54:1.
4:27 Yǝx. 54:1
4:28 «... Isⱨaⱪ Hudaniǌ wǝdisidin tuƣulƣandǝk bizmu Hudaniǌ wǝdisi boyiqǝ tuƣulƣan pǝrzǝntlǝrmiz» — bǝzi kona 
kɵqürmiliridǝ «... Isⱨaⱪ Hudaniǌ wǝdisidin tuƣulƣandǝk silǝrmu Hudaniǌ wǝdisi boyiqǝ tuƣulƣan pǝrzǝntlǝrsilǝr» 
deyilidu.
4:28 Rim. 9:7, 8.  
4:29 «Lekin u qaƣda «ǝtlǝrdin tuƣulƣan» bala «roⱨtin tuƣulƣan» baliƣa ziyankǝxlik ⱪilƣinidǝk, ⱨazir xundaⱪ bolidu» — 
«ǝtlǝrdin tuƣulƣan» bala — Ismailni, xundaⱪla u simwol ⱪilinƣan «Tǝwrat ⱪanuniƣa ⱪul bolƣanlar»ni kɵrsitidu. «Roⱨtin 
tuƣulƣan» — Hudaniǌ wǝdisi wǝ mɵjizisi arⱪiliⱪ, yǝni Muⱪǝddǝs Roⱨniǌ küq-ⱪudriti bilǝn tuƣulƣan Isⱨaⱪni, xundaⱪla 
u simwol ⱪilinƣan Əysa Mǝsiⱨkǝ etiⱪad ⱪilƣuqi, Muⱪǝddǝs Roⱨtin «ⱪaytidin tuƣulƣan» Hudaniǌ roⱨiy pǝrzǝntlirini 
kɵrsitidu. Əslidǝ Ismail Isⱨaⱪⱪa ziyankǝxlik ⱪilƣinidǝk, Yǝⱨudiy hǝlⱪ Mǝsiⱨgǝ ixǝngǝnlǝrgǝ ziyankǝxlik ⱪilatti wǝ bügüngǝ 
ⱪǝdǝr ⱨǝr türlük «ⱪanunƣa tayanƣanlar»mu ohxaxla «Hudaniǌ roⱨiƣa tayanƣanlar»ƣa ziyankǝxlik ⱪilidu.
4:29 Yar. 21:9.  
4:30 «Sǝn bu dedikiǌni oƣli bilǝn ⱪoxup ⱨǝydiwǝt! Qünki dedǝktin tapⱪan oƣul ⱨǝrgiz ⱨɵr ayaliǌdin bolƣan oƣul bilǝn 
mirasⱪa ortaⱪ bolmaydu!» — «Yar.» 21:10. Muxu (21-31) ayǝtlǝrgǝ «ⱪoxumqǝ sɵz»imizdǝ xǝrⱨ berimiz.
4:30 Yar. 21:10.  
5:1-2 «... Əgǝr silǝr hǝtnǝ ⱪobul ⱪilsaǌlar, u qaƣda Mǝsiⱨniǌ silǝrgǝ ⱨeqⱪandaⱪ paydisi ⱪalmaydu» — Galatiyaliⱪlarniǌ 
hǝtnini ⱪobul ⱪilixtiki mǝⱪsiti «muxu arⱪiliⱪ ⱨǝⱪⱪaniyliⱪⱪa eriximǝn» degǝnliktur; ular Mǝsiⱨniǌ gunaⱨlar üqün bolƣan 
ⱪurbanliⱪiƣa tayanmayla, pǝⱪǝt yǝnǝ ɵziniǌ tirixqanliⱪi bilǝn «sawabliⱪ ixlar»ni bǝrpa ⱪilmaⱪqi bolup «ɵz-ɵzümgǝ 
tayinip gunaⱨlirimni yuyup ⱨǝⱪⱪaniy adǝm bolimǝn» degǝnlǝrdin ibarǝt idi.
5:1-2 Yǝx. 9:3; Yⱨ. 8:32;  Ros. 15:1; Rim. 6:18; 1Pet. 2:16. 
5:3 «Mǝn hǝtnini ⱪobul ⱪilƣan ⱨǝrbir kixigǝ yǝnǝ agaⱨlandurup ⱨǝⱪiⱪǝtni eytip ⱪoyayki, ularniǌ Tǝwrattiki barliⱪ ǝmr-
bǝlgilimilǝrgǝ toluⱪ ǝmǝl ⱪilix mǝjburiyiti bardur» — muxu ayǝt toƣruluⱪ «ⱪoxumqǝ sɵz»imizni kɵrüǌ.

bilǝn tǝlpünüp kütmǝktimiz.125

 6 Qünki Mǝsiⱨ Əysada hǝtnilik küqkǝ igǝ ǝmǝs, hǝtnisizlikmu 
küqkǝ igǝ ǝmǝs, küqkǝ igǝ bolƣini pǝⱪǝt muⱨǝbbǝt arⱪiliⱪ ix ⱪilidiƣan etiⱪadtur.126127

 7 Silǝr obdan 
qepip meǌiwatⱪanidiǌlar; biraⱪ kim silǝrni ⱨǝⱪiⱪǝtkǝ itaǝt ⱪilixtin tosuwaldi?128129

 8 Bundaⱪ 
ⱪayil ⱪilix amili silǝrni Qaⱪirƣuqidin bolƣan ǝmǝs!130

 9 «Kiqikkinǝ hemirturuq pütkül hemirni 
boldurup yoƣinitidu!»131132

10 Ɵzüm Rǝbgǝ ⱪarap ⱪayil boldumki, silǝrmu bu ixta ⱨeq baxⱪiqǝ oyda bolmaysilǝr. Əmma 
silǝrni ⱪaymuⱪturuwatⱪan kim boluxidin ⱪǝt’iynǝzǝr, u qoⱪum tegixlik jazasini tartidu.133134

 

11 Ⱪerindaxlar, ǝgǝr mǝn «hǝtnǝ ⱪilinix kerǝk» dǝp jakarlap yürgǝn bolsam, undaⱪta mǝn 
bügünki küngiqǝ yǝnǝ nemǝ üqün Yǝⱨudiylardin ziyankǝxlikkǝ uqrap kelimǝn? Əgǝr xundaⱪ 
ⱪilƣan bolsam, «krest bizarliⱪi» yoⱪ ⱪilinatti!135136

 12 Silǝrni ⱪutritiwatⱪan bu adǝmlǝr ɵzlirini ahta 
ⱪiliwǝtsun dǝymǝn!137

 13 Qünki ⱪerindaxlar, silǝr ǝrkinlikkǝ qaⱪirildiǌlar. Lekin ǝrkinlikiǌlarni 
ǝtlǝrniǌ arzu-ⱨǝwǝslirigǝ ⱪanduruxniǌ baⱨanisi ⱪilmaǌlar, bǝlki meⱨir-muⱨǝbbǝt bilǝn 
bir-biriǌlarniǌ ⱪulluⱪida boluǌlar.138139

 14 Qünki pütkül Tǝwrat ⱪanuni «Ⱪoxnaǌni ɵzüǌni 
sɵygǝndǝk sɵygin» degǝn birla ǝmrdǝ ǝmǝl ⱪilinidu.140141

 15 Lekin pǝhǝs boluǌlarki, bir-biriǌlarni 
qixlǝp tartip yalmap yürüp, bir-biriǌlardin yutulup kǝtmǝǌlar yǝnǝ!142

5:5 «Qünki Roⱨⱪa tayinip ⱨǝⱪⱪaniyliⱪⱪa baƣlanƣan arzu-armanni etiⱪad bilǝn tǝlpünüp kütmǝktimiz» — «Roⱨ» 
Muⱪǝddǝs Roⱨ, ǝlwǝttǝ. «ⱨǝⱪⱪaniyliⱪⱪa baƣlanƣan arzu-armanni» — grek tilida «ⱨǝⱪⱪaniyliⱪniǌ ümidi» dǝp ipadilinidu. 
Mǝnisi: (1) kimdǝ Mǝsiⱨ arⱪiliⱪ ⱨǝⱪⱪaniyliⱪ bar bolsa uniǌ ǝrxtiki bǝhtkǝ baƣliƣan zor ümidimu bar bolidu; (2) bizdǝ 
Mǝsiⱨ arⱪiliⱪ ⱨazir bar bolƣan ⱨǝⱪⱪaniyliⱪ Uniǌ ⱪaytip kelixi bilǝn toluⱪ, mukǝmmǝl bolidu, dǝydiƣan ümidmu bardur. 
Bizniǌqǝ, bu ⱨǝr ikki ümid kɵrsitilidu.
5:6 «Qünki Mǝsiⱨ Əysada hǝtnilik küqkǝ igǝ ǝmǝs, hǝtnisizlikmu küqkǝ igǝ ǝmǝs, küqkǝ igǝ bolƣini pǝⱪǝt muⱨǝbbǝt 
arⱪiliⱪ ix ⱪilidiƣan etiⱪadtur» — «muⱨǝbbǝt arⱪiliⱪ ix ⱪilidiƣan etiⱪad»: — etiⱪad muⱨǝbbǝt arⱪiliⱪ güzǝl ixlarni ⱪilidu 
ⱨǝm muⱨǝbbǝtniǌ ɵzi etiⱪadⱪa güzǝl ixlarni ⱪilixⱪa türtkǝ bolup ilⱨamlanduridu.
5:6 Mat. 12:50; Yⱨ. 15:14; 1Kor. 7:19; 2Kor. 5:17; Gal. 6:15; Kol. 3:11; 1Tes. 1:3.  
5:7 «Silǝr obdan qepip meǌiwatⱪanidiǌlar» — etiⱪad yolida, ǝlwǝttǝ.
5:7 Gal. 3:1.  
5:8 «Bundaⱪ ⱪayil ⱪilix amili silǝrni Qaⱪirƣuqidin bolƣan ǝmǝs!» — «ⱪayil ⱪilix»niǌ mǝnisi yuⱪiriⱪi «itaǝt» degǝn 
sɵzniǌ mǝnisigǝ yeⱪin bolup, kinayilik mǝnini tǝkitlǝydu — demǝk, muxundaⱪ «itaǝt» bolamdu?
5:9 «Kiqikkinǝ hemirturuq pütkül hemirni boldurup yoƣinitidu!» — demǝk, kiqikkinǝ hemirturuq pütün hemirni 
boldurƣinidǝk, bir adǝmniǌ «azraⱪ hata» tǝlimimu nurƣun adǝmni azduridu. Baxⱪiqǝ eytⱪanda «hǝtnǝ ⱪilix» «kiqikkinǝ 
bir ix» bolsimu, Galatiyaliⱪlarniǌ uni «muxu ix bilǝn ⱨǝⱪⱪaniy (yaki «tehimu ⱨǝⱪⱪaniy») adǝm bolimǝn» dǝp ⱪobul ⱪilixi 
ɵzlirini Hudaniǌ nijatidin qiⱪirip ayriwetǝtti.
5:9 1Kor. 5:6. 
5:10 «Əmma silǝrni ⱪaymuⱪturuwatⱪan kim boluxidin ⱪǝt’iynǝzǝr, u qoⱪum tegixlik jazasini tartidu» — Huda tǝripidin, 
ǝlwǝttǝ.
5:10 2Kor. 2:3; 8:22.  
5:11 «Ⱪerindaxlar, ǝgǝr mǝn «hǝtnǝ ⱪilinix kerǝk» dǝp jakarlap yürgǝn bolsam, undaⱪta mǝn bügünki küngiqǝ yǝnǝ 
nemǝ üqün Yǝⱨudiylardin ziyankǝxlikkǝ uqrap kelimǝn?» — Galatiyadiki jamaǝtni «ⱪaymuⱪturuwatⱪan»lar bolsa 
bǝlkim: «Pawlus, sünnǝt ⱪilinix kerǝk dǝydu», dǝp yalƣanqiliⱪ ⱪilƣan bolsa kerǝk. Pawlusniǌ bu soali bilǝn ularniǌ 
yalƣan sɵzigǝ jawab beridu — Mana, mǝn xundaⱪ hǝwǝrni yǝtküzgǝn bolsam, Yǝⱨudiylar tǝripidin ziyankǝxlikkǝ uqrap 
kǝtmǝyttim, dǝydu.     «Əgǝr xundaⱪ ⱪilƣan bolsam, «krest bizarliⱪi» yoⱪ ⱪilinatti!» — «krest bizarliⱪi» toƣruluⱪ: — 
«krest» ɵzi Rim imperiyǝsidiki ǝǌ yirginqlik ɵlüm jaza tǝdbiri idi! Lekin Huda Əysaniǌ dǝl xundaⱪ ɵlümi arⱪiliⱪ adǝmni 
ⱪutⱪuzmaⱪqi! Mana «krest bizarliⱪi»dur! Uniǌ üstigǝ, «hǝtnǝ ⱪilinix yaki Tǝwrat ⱪanuniƣa ǝmǝl ⱪilixⱪa tirixixlar adǝmni 
gunaⱨliridin ⱪutⱪuzmaydu, nijat-ⱪutⱪuzulux pǝⱪǝt Əysa Mǝsiⱨniǌ kresttiki ⱪurbanliⱪidinla kelidu» degǝn hǝwǝr kɵp 
adǝmlǝrni (pǝⱪǝt Yǝⱨudiylarnila ǝmǝs!) rǝnjitidu yaki ularniǌ ƣǝzipini ⱪozƣaydu. Mana bumu «krest bizarliⱪi»dur. 
Hux hǝwǝr yǝtküzüxtǝ «krest bizarliⱪi» ⱨǝrdaim bolidu; undaⱪ ix kǝm bolsa yǝtküzgǝn «hux hǝwǝr» ǝmdi «hux hǝwǝr» 
bolmaydu!
5:11 1Kor. 1:23.  
5:12 Yǝ. 7:25.  
5:13 «lekin ǝrkinlikiǌlarni ǝtlǝrniǌ arzu-ⱨǝwǝslirigǝ ⱪanduruxniǌ baⱨanisi ⱪilmaǌlar» — «ǝt» yaki «ǝtlǝr» asasǝn 
insanniǌ ɵz xǝhsiyǝtqi tǝbiitini kɵrsitidu. Buniǌ toƣruluⱪ «rimliⱪlarƣa»diki «kirix sɵz»imizni kɵrüǌ.
5:13 1Kor. 8:9; 1Pet. 2:16; Yǝⱨ. 4. 
5:14 «... pütkül Tǝwrat ⱪanuni «Ⱪoxnaǌni ɵzüǌni sɵygǝndǝk sɵygin» degǝn birla ǝmrdǝ ǝmǝl ⱪilinidu» — «ǝmǝl 
ⱪilinidu» degǝnniǌ baxⱪa hil tǝrjimisi:  «yiƣinqaⱪlanƣandur» («Law.» 19:18).
5:14 Law. 19:18; Mat. 22:39; Mar. 12:31; Rim. 13:8; Yaⱪ. 2:8.  
5:15 2Kor. 12:20.  



17

«Galatiyaliⱪlarƣa»

Roⱨ wǝ «ǝt»
16 Əmma xuni dǝymǝnki — Muⱪǝddǝs Roⱨta meǌiǌlar, wǝ xu qaƣda silǝr ǝtlǝrniǌ arzu-
ⱨǝwǝslirigǝ yol ⱪoymaysilǝr.143144

 17 Qünki ǝt Roⱨⱪa zit bolƣan ixlarni arzu ⱪilidu, wǝ Roⱨ ǝtkǝ 
zit bolƣan ixlarni arzu ⱪilidu. Ular ikkisi bir-birigǝ ⱪarimuⱪarxidur; nǝtijidǝ, ɵzüǌlar arzu 
ⱪilƣan ixlarni ⱪilalmaysilǝr.145

 18 Wǝⱨalǝnki, silǝr Roⱨniǌ yetǝkqilikidǝ bolsaǌlar, u qaƣda 
Tǝwrat ⱪanuniniǌ ilkidǝ bolmaysilǝr. 19 Əmdi ǝtniǌ ǝmǝlliri roxǝnki — zinahorluⱪ, buzuⱪluⱪ, 
napakliⱪ, xǝⱨwaniyliⱪ,146

 20 butpǝrǝslik, seⱨirgǝrlik, ɵqmǝnliklǝr, jedǝllǝr, ⱪizƣanquⱪluⱪlar, 
ƣǝzǝplǝr, riⱪabǝtlixixlǝr, bɵlgünqiliklǝr, guruⱨwazliⱪlar, 21 ⱨǝsǝthorluⱪlar, ⱪatilliⱪlar, 
ⱨaraⱪkǝxliklǝr, ǝyx-ixrǝtlǝr ⱪatarliⱪ ixlardur; bu ixlar toƣruluⱪ burunⱪi eytⱪinimdǝk ⱨazir 
yǝnǝ bir ⱪetim agaⱨlandurimǝnki, bundaⱪ ixlarni ⱪilƣuqilar Hudaniǌ padixaⱨliⱪiƣa mirasliⱪ 
ⱪilmaydu.147

 22 Wǝⱨalǝnki, Roⱨniǌ mewisi bolsa meⱨir-muⱨǝbbǝt, xad-huramliⱪ, hatirjǝmlik, 
sǝwr-taⱪǝt, meⱨribanliⱪ, yahxiliⱪ, ixǝnq-sadiⱪliⱪ,148149

 23 mɵmin-mulayimliⱪ wǝ ɵzini tutuwelix-
tin ibarǝt. Muxundaⱪ ixlarni tosidiƣan ⱨeqⱪandaⱪ ⱪanun yoⱪtur.150151

 24 Lekin Mǝsiⱨkǝ mǝnsup 
bolƣanlar ǝtlirini, xundaⱪla uniǌdiki ixⱪlar wǝ ⱨǝm ⱨǝwǝslǝrni tǝǌ krestligǝn bolidu.152153

 

25 Roⱨta yaxawatⱪan bolsaⱪ, Roⱨⱪa ǝgixip maǌayli. 26 Bir-birimizni rǝnjitip, bir-birimizgǝ 
ⱨǝsǝt ⱪilip, ⱨakawur xɵⱨrǝtpǝrǝslǝrdin bolmayli.

Bir-biriǌlarniǌ hizmitidǝ boluǌlar

6 1 Ⱪerindaxlar, araǌlardin birsiniǌ ⱨazirmu bir gunaⱨ-sǝwǝnlik sadir ⱪiliwatⱪanliⱪi 
bayⱪalƣan bolsa, araǌlardiki roⱨiy kixilǝr yuwax-mulayimliⱪ roⱨi bilǝn uni yolidin 

ⱪayturup keliǌlar. Xuniǌ bilǝn bir waⱪitta, ɵzüǌlarniǌmu azdurulup kǝtmǝslikiǌlarƣa 
diⱪⱪǝt ⱪiliǌlar.154155

 2 Bir-biriǌlarniǌ eƣirqiliⱪini kɵtürüǌlar. Xundaⱪ ⱪilsaǌlar, Mǝsiⱨniǌ 
ⱪanuniƣa ǝmǝl ⱪilƣan bolisilǝr.156

 3 Qünki birsiniǌ taraziƣa tohtiƣudǝk ixi bolmay turup ɵzini 
taraziƣa tohtiƣudǝk dǝp qaƣlisa, u ɵz-ɵzini aldiƣanliⱪ, halas.157

 4 Lekin ⱨǝrkim ɵz ǝmǝliyitigǝ 
ⱪarap tǝkxürüp baⱪsun; xuniǌ bilǝn baxⱪilarniǌkidin ǝmǝs, bǝlki ɵz ǝmǝlliridinla 

5:16 «Muⱪǝddǝs Roⱨta meǌiǌlar» — demǝk, «Muⱪǝddǝs Roⱨniǌ yetǝkqilikidǝ ⱨǝm Uniǌ küq-ⱪudritidǝ meǌiǌlar». 
Bu ibarǝ toƣruluⱪ «rimliⱪlarƣa»diki «kirix sɵz»imizni kɵrüǌ.
5:16 Rim. 13:14; 1Pet. 2:11.  
5:17 Rim. 7:15-26.  
5:19 1Kor. 3:3; Yaⱪ. 3:14.  
5:21 1Kor. 6:10; Əf. 5:5; Kol. 3:6; Wǝⱨ. 22:15.  
5:22 «Roⱨniǌ mewisi bolsa...» — «Roⱨ» Muⱪǝddǝs Roⱨ, Hudaniǌ Roⱨi.
–«Roⱨniǌ mewisi» — baxⱪiqǝ eytⱪanda, «Muⱪǝddǝs Roⱨniǌ yetǝkqilikidǝ yaxaxtin beridiƣan mewǝ».
5:22 Əf. 5:9.  
5:23 «... mɵmin-mulayimliⱪ wǝ ɵzini tutuwelixtin ibarǝt» — Injilda «mɵmin-mulayimliⱪ» yaki «yuwax-mulayimliⱪ»niǌ 
alaⱨidiliki bar, u bolsimu ⱪorⱪunqtin küqlüklǝrgǝ yol ⱪoyidiƣan ajizliⱪ ǝmǝs, bǝlki Hudaniǌ yolida talax-tartixlardin ⱪol 
üzüx, Hudaniǌ ⱨǝmmǝ ixlirimizni zorawanliⱪsiz, jedǝlsiz toƣra orunlaxturuxiƣa iman baƣlaxtur; muxundaⱪ pozitsiyǝ 
mulayim, yuwaxliⱪ bilǝn ipadilinidu, ǝlwǝttǝ.
5:23 1Tim. 1:9.  
5:24 «Lekin Mǝsiⱨkǝ mǝnsup bolƣanlar ǝtlirini, xundaⱪla uniǌdiki ixⱪlar wǝ ⱨǝm ⱨǝwǝslǝrni tǝǌ krestligǝn bolidu» — 
«uniǌdiki (ǝtlǝrniǌ) ixⱪlar...» yaki «uniǌdiki ⱨessiyatlar...».
5:24 Rim. 6:6; 13:14; Gal. 2:20; 1Pet. 2:11.  
6:1 «... araǌlardiki roⱨiy kixilǝr yuwax-mulayimliⱪ roⱨi bilǝn uni yolidin ⱪayturup keliǌlar» — «roⱨiy kixilǝr» yaki 
«roⱨⱪa tǝwǝ bolƣanlar» bolsa daim Muⱪǝddǝs Roⱨniǌ yetǝkqilikidǝ maǌƣan kixilǝrni kɵrsitidu. «Korintliⱪlarƣa 
(1)»diki «kirix sɵz»imiznimu kɵrüǌ.
6:1 Rim. 14:1; 15:1; 1Kor. 9:22.  
6:2 Mat. 11:29; Yⱨ. 13:14; Rim. 15:1; 1Tes. 5:14.  
6:3 «Qünki birsiniǌ taraziƣa tohtiƣudǝk ixi bolmay turup ɵzini taraziƣa tohtiƣudǝk dǝp qaƣlisa, u ɵz-ɵzini 
aldiƣanliⱪ, halas» — 2-ayǝtkǝ ⱪariƣanda, Pawlusniǌ bu sɵzi ⱨajǝtmǝnlǝrgǝ yaki moⱨtaj bolƣanlarƣa yardǝm ⱪolini ⱨeq 
uzartmaydiƣan adǝmlǝrni kɵzdǝ tutup eytilƣan.

pǝhirlǝngüdǝk ix bolsa, pǝhirlǝnsǝ bolidu.158

 5 Qünki ⱨǝrbir adǝm ɵz yükini kɵtürüxi kerǝk.159160  
6 Hudaniǌ sɵz-kalamidin tǝlim alƣuqi ɵzigǝ tǝlim bǝrgüqini ɵzidǝ bar bolƣan yahxi 
nǝrsilǝrdin ortaⱪ bǝⱨrimǝn ⱪilsun.161

 7 Ɵz-ɵzüǌlarni aldimaǌlar — Hudani aldap ǝhmǝⱪ ⱪilƣili 
bolmaydu; qünki kim nemǝ terisa, xuni alidu.162

 8 Ɵz ǝtliriniǌ arzu-ⱨǝwǝslirini ⱪanduruxⱪa uruⱪ 
qaqⱪan kixi ɵz ǝtliridin qiriklik ⱨosulini alidu. Lekin Roⱨni hursǝn ⱪilix üqün uruⱪ qaqⱪan 
kixi bolsa Roⱨtin mǝǌgülük ⱨayat alidu.163

 9 Xuǌa, yahxi ixlarni ⱪilixtin ⱨarmayli. Uniǌƣa 
erinmisǝk waⱪti-saiti toxⱪanda qoⱪum ⱨosul alalaymiz.164

 10 Xu sǝwǝbtin, bizdǝ pursǝt bolsila, 
ⱨǝmmǝylǝngǝ, bolupmu etiⱪadtiki ailigǝ mǝnsup bolƣanlarƣa yahxi ixlarni ⱪilip berǝyli.165166

Ahirⱪi agaⱨlandurux wǝ salam
11 Mana, ɵz ⱪolum bilǝn xunqǝ qoǌ ⱨǝrplǝr bilǝn yazƣinimƣa ⱪaraǌlar!167

 12 Silǝrgǝ hǝtnini 
ⱪobul ⱪilixni mǝjburlimaⱪqi bolƣanlar, ularniǌ ⱨǝrbiri pǝⱪǝt ɵzliriniǌ taxⱪi ⱪiyapitini 
pǝrdazlap kɵrsǝtmǝkqi bolƣan, halas; ularniǌ bu mǝⱪsiti pǝⱪǝt «Mǝsiⱨniǌ kresti» tüpǝylidin 
bolƣan ziyankǝxliktin ⱪeqixtin ibarǝt, halas.168

 13 Qünki ular ɵzlirimu hǝtnǝ ⱪilinƣini bilǝn 
Tǝwrat ⱪanuniƣa ǝmǝl ⱪilmaydu; lekin ular ǝtliriǌlardin mahtinix üqün bǝribir silǝrni 
hǝtnini ⱪobul ⱪildurmaⱪqi bolidu.169

 14 Ɵzümni elip eytsam, Rǝbbimiz Əysa Mǝsiⱨniǌ krestti-
ki ɵlümidin baxⱪa ⱨeq ix bilǝn mahtanmiƣaymǝn! Qünki Uniǌ kresti wasitisidin bu dunya 
maǌa nisbǝtǝn krestlǝngǝn wǝ mǝnmu bu dunyaƣa nisbǝtǝn krestlǝngǝnmǝn.170

 15 Qünki Mǝsiⱨ 
Əysada nǝ hǝtnilik nǝ hǝtnisizlik degǝnlǝr küqkǝ igǝ ǝmǝstur; birdinbir küqkǝ igǝ bolidiƣini 
pǝⱪǝt yeǌi bir yaralƣuqidur!171172

 16 Bu ⱪaidǝ boyiqǝ maǌidiƣanlarƣa, ularniǌ ⱨǝmmisigǝ wǝ 

6:4 «xuniǌ bilǝn baxⱪilarniǌkidin ǝmǝs, bǝlki...» — yaki «xuniǌ bilǝn ɵzini baxⱪilar bilǝn selixturmayla, ...».
6:5 «Qünki ⱨǝrbir adǝm ɵz yükini kɵtürüxi kerǝk» — demǝk, ⱨǝr adǝm ɵziniǌ ixiƣa ɵzi mǝs’ul boluxi kerǝk.
6:5 Zǝb. 62:12; Yǝr. 17:10; 32:19; Mat. 16:27; Rim. 2:6; 14:12; 1Kor. 3:8; 2Kor. 5:10; Wǝⱨ. 2:23; 22:12.  
6:6 Rim. 15:27; 1Kor. 9:11.  
6:7 Luⱪa 16:25; 1Kor. 6:10.  
6:8 «Ɵz ǝtliriniǌ arzu-ⱨǝwǝslirini ⱪanduruxⱪa uruⱪ qaqⱪan kixi» — grek tilida «ɵz ǝtlirigǝ uruⱪ qaqⱪan kixi».     «ɵz 
ǝtliridin qiriklik ⱨosulini alidu» — yaki «ɵz ǝtliridin ⱨalakǝtni alidu».
6:9 2Tes. 3:13.  
6:10 «bizdǝ pursǝt bolsila, ⱨǝmmǝylǝngǝ, bolupmu etiⱪadtiki ailigǝ mǝnsup bolƣanlarƣa yahxi ixlarni ⱪilip berǝyli» — 
«etiⱪadtiki ailǝ» bolsa dunyadiki barliⱪ etiⱪadqilar, Hudaniǌ ailisini kɵrsitidu.
6:10 1Tim. 5:8.  
6:11 «Mana, ɵz ⱪolum bilǝn xunqǝ qoǌ ⱨǝrplǝr bilǝn yazƣinimƣa ⱪaraǌlar!» — nemixⱪa Pawlus buni yazidu? Yuⱪiriⱪi 
4:15-ayǝt üstidiki izaⱨatta eytⱪinimizdǝk, Pawlus adǝttǝ pütükqi arⱪiliⱪ hǝtlirini yazƣan (mǝsilǝn, «Rim.» 16:22). Bizniǌqǝ 
sǝwǝbi uniǌda birhil kɵz kesili bar idi. Xuniǌ bilǝn: — (1) Pawlus bu hǝtni yezix jiddiy bolƣaqⱪa, yenida muwapiⱪ 
pütükqi bolmiƣanliⱪtin ɵz ⱪoli bilǝn hǝtni yezixⱪa mǝjbur bolƣan; (2) hǝtni ⱨǝⱪiⱪǝtǝn ɵzidin kǝlgǝnlikini ispatlax üqün 
az degǝndimu ahirⱪi ayǝtlǝrni ɵz ⱪoli bilǝn yazdi. Qünki xu qaƣda «sahta rosullar» kɵp idi, ⱨǝtta Pawlusniǌ nami bilǝn 
sahta hǝtlǝrni yazƣanlar bar idi (2Tes.» 2:2ni kɵrüǌ).
–Ɵz pikrimizqǝ, Pawlus bu pütün hǝtni ɵz ⱪoli bilǝn yazƣan.
6:12 «Silǝrgǝ hǝtnini ⱪobul ⱪilixni mǝjburlimaⱪqi bolƣanlar, ularniǌ ⱨǝrbiri pǝⱪǝt ɵzliriniǌ taxⱪi ⱪiyapitini pǝrdazlap 
kɵrsǝtmǝkqi bolƣan, halas» — «ularniǌ ⱨǝrbiri pǝⱪǝt ɵzliriniǌ taxⱪi ⱪiyapitini pǝrdazlap kɵrsǝtmǝkqi bolƣan»lar bolsa 
nijatⱪa igǝ bolux üqün Tǝwrat ⱪanuniƣa ǝmǝl ⱪilix kerǝk, degǝn Yǝⱨudiylarniǌ gepidin ⱪorⱪⱪan, ular Yǝⱨudiylarniǌ 
mahtixiƣa erixixini halaydiƣan kixilǝrdur. «Taxⱪi ⱪiyapǝttǝ» grek tilida «ǝtlǝrdǝ» degǝn ibarǝ bilǝn ipadilinidu.     
«ularniǌ bu mǝⱪsiti pǝⱪǝt «Mǝsiⱨniǌ kresti» tüpǝylidin bolƣan ziyankǝxliktin ⱪeqixtin ibarǝt, halas» — «Mǝsiⱨniǌ 
kresti tüpǝylidin bolƣan ziyankǝxlik»: demǝk, «Mǝsiⱨniǌ kresttiki ɵlümi (yaki «krestiniǌ bizarliⱪi») tüpǝylidin 
bolƣan ziyankǝxlik». Bu ziyankǝxlik Yǝⱨudiylar tǝripidin, ǝlwǝttǝ. «Mǝsiⱨniǌ kresti» degini bolsa, «Mǝsiⱨniǌ 
krestlǝngǝndǝ bolƣan ⱪurbanliⱪi birdinbir nijat yolidur» degǝn hǝwǝrniǌ ⱪisⱪiqǝ ipadisidur. Xu qaƣda muxu ⱨǝⱪiⱪǝtni 
tarⱪatⱪuqilarniǌ ⱨǝmmisi Yǝⱨudiylar tǝripidin (wǝ kɵp baxⱪilar tǝripidinmu, ǝlwǝttǝ) ziyankǝxlikkǝ uqraytti.
6:13 «ular ǝtliriǌlardin mahtinix üqün bǝribir silǝrni hǝtnini ⱪobul ⱪildurmaⱪqi bolidu» — «ǝtliriǌlardin mahtinix» 
degǝn ibarini ⱪandaⱪ qüxinimiz? Muxu Yǝⱨudiylar, «Galatiyaliⱪlar gepimizgǝ kirdi, ularƣa hǝtnini ⱪobul ⱪildurup ularni 
nijat yoliƣa alƣa basturduⱪ!» dǝp baxⱪa Yǝⱨudiylar aldida mahtinixni halaytti.
6:14 «Qünki Uniǌ kresti wasitisidin bu dunya maǌa nisbǝtǝn krestlǝngǝn wǝ mǝnmu bu dunyaƣa nisbǝtǝn 
krestlǝngǝnmǝn» — «bu dunya maǌa nisbǝtǝn krestlǝngǝn» degǝn ibarǝ, maǌa nisbǝtǝn ɵlgǝn, demǝkqi.
6:15 «birdinbir küqkǝ igǝ bolidiƣini pǝⱪǝt yeǌi bir yaralƣuqidur! » — «yeǌi bir yaralƣuqi» degǝn ibarǝ «yeǌi 
(yaritilƣan) adǝm»ni alaⱨidǝ kɵrsitidu; lekin bu ibarǝ yǝnǝ Mǝsiⱨniǌ ɵlümi arⱪiliⱪ apiridǝ bolƣan ⱨǝrbir «yeǌi adǝm» 
wǝ kǝlgüsidǝ pǝyda bolidiƣan yeǌi asman-zeminni ɵz iqigǝ alidu.
6:15 Mat. 12:50; Yⱨ. 15:14; 2Kor. 5:16; Gal. 5:6; Kol. 3:11.  

Hudaniǌ Israiliƣa hatirjǝmlik wǝ rǝⱨim-xǝpⱪǝt bolƣay!173174

 17 Buniǌdin keyin ⱨeqkim bu ixlar 
bilǝn yǝnǝ meni awarǝ ⱪilmisun! Qünki mǝn ɵz bǝdinimdǝ Əysaniǌ yara izlirini kɵtürimǝn!175176

18 Ⱪerindaxlar, Rǝbbimiz Əysa Mǝsiⱨniǌ meⱨir-xǝpⱪiti roⱨiǌlarƣa yar bolƣay! Amin!

6:16 «Bu ⱪaidǝ boyiqǝ maǌidiƣanlarƣa, ularniǌ ⱨǝmmisigǝ wǝ Hudaniǌ Israiliƣa hatirjǝmlik wǝ rǝⱨim-xǝpⱪǝt 
bolƣay!» — «Hudaniǌ Israili» (yaki «Hudaniǌ ⱨǝⱪiⱪiy Israili») — demǝk, baxⱪa bir «Israil» bar. Bizniǌqǝ bu ibarǝ 
Israildin, yǝni Yǝⱨudiylar iqidiki Hudaniǌ nijat yolida maǌƣan, Mǝsiⱨ Əysani ⱪobul ⱪilƣanlarni (yǝni «Hudaniǌ 
ⱪaldisi»ni) kɵrsitidu. Ⱪalƣan Yǝⱨudiylar «Israil» bolsimu, «Hudaniǌ Israili» ǝmǝs.
–Bǝzi alimlar bu jümlidiki «wǝ»ni «yǝni» dǝp tǝrjimǝ ⱪilip, «Hudaniǌ Israili» pütkül jaⱨandiki Mǝsiⱨkǝ tǝwǝ bolƣanlardin 
bolƣan jamaǝtni kɵrsitidu, dǝp ⱪaraydu. Lekin bizniǌqǝ Pawlusniǌ bu ibarisi, «mǝn yuⱪirida bǝzi Yǝⱨudiylar toƣruluⱪ 
ⱪattiⱪ gǝp ⱪilƣinim bilǝn, ⱨǝmmǝ Yǝⱨudiy xundaⱪ, dǝp oylap kǝtmǝǌlar! «Hudaniǌ Israili» bardur!» demǝkqi.
6:16 Zǝb. 125:5.  
6:17 «... Mǝn ɵz bǝdinimdǝ Əysaniǌ yara izlirini kɵtürimǝn!» — «Əysaniǌ yara izliri» — demǝk, Pawlusniǌ tenidǝ 
ⱪalƣan yara izliri, yǝni Mǝsiⱨ üqün hux hǝwǝr tarⱪitix yolida tartⱪan azab-oⱪubǝtliriniǌ iznaliridur. Xu tǝrǝptǝ u kɵp 
yarilanƣan Rǝbbi Əysaƣa ohxaxtur. «Əysaniǌ yara izliri»niǌ grek tilida ikkinqi mǝnisimu bar: «Əysaniǌ (basⱪan) 
tamƣisi» — demǝk, Pawlus bu sɵz arⱪiliⱪ ɵziniǌ Əysaƣa pütünlǝy mǝnsup ikǝnlikinimu tǝkitlimǝkqi.
6:17 2Kor. 4:10.  

Ⱪoxumqǝ sɵz
Biz 2:18-20 ayǝtlǝr üstidǝ bir-birlǝp tohtilimiz: —

2:18 
«Əmma mǝn ǝslidǝ ƣulatⱪan nǝrsilǝrni ⱪaytidin ⱪursam, ɵzümni Tǝwrat ⱪanuniƣa hilapliⱪ 

ⱪilƣuqi dǝp ispatlap kɵrsǝtkǝn bolimǝn».

Bu sɵzdǝ kɵzdǝ tutulƣini Yǝⱨudiy bolsun, «yat ǝllik» bolsun Tǝwrat ⱪanuniƣa ǝmǝl ⱪilixⱪa 
mutlǝⱪ ⱪabiliyǝtsizlikini, xundaⱪla ɵziniǌ gunaⱨkar ikǝnlikini bilip yǝtkǝn bir kixidur. U: 
«Mǝsiⱨ gunaⱨiǌ üqün ⱪurbanliⱪ boldi, u Hudaniǌ ⱨǝⱪⱪaniyliⱪiƣa asaslanƣan yeǌi ⱨayatni 
saǌa ata ⱪilixni halaydu», degǝn ajayib hǝwǝrni aǌlap, uni huxalliⱪ bilǝn ⱪobul ⱪilidu. Bu 
waⱪittin baxlap u ɵziniǌ Tǝwrat ⱪanuniƣa ǝmǝl ⱪilixⱪa bolƣan tirixix-tirmixixlirini taxlap, 
Mǝsiⱨgǝ ⱪarap Uniǌda wǝdǝ ⱪilinƣan yeǌi ⱨayatni ɵtküzüxtin muyǝssǝr boluxⱪa baxlaydu.

Əmma Mǝsiⱨgǝ mundaⱪ ixǝngǝn bir yat ǝllik adǝm bir küni Yǝⱨudiy tonuxidin: «Sǝn 
hǝtnini ⱪobul ⱪilsaǌ, Huda aldida tehimu pak adǝm bolisǝn» yaki «Hǝtnǝ ⱪobul ⱪilmisaǌ 
gunaⱨliriǌdin pak bolalmaysǝn» degǝn sɵzlǝrni aǌlap, andin u: «Mǝn hǝtnǝ ⱪilinsam 
Mǝsiⱨniǌ maǌa yǝtküzgǝn nijatiƣa «yeǌiqǝ» bir ix ⱪoxⱪan bolimǝn» dǝp ham hiyal ⱪilip, 
«ǝt»kǝ tayinix bilǝn insaniy tirixix-intilixlǝr dunyasiƣa ⱪaytip ketidu.

Əmǝliyǝttǝ Mǝsiⱨ yǝtküzgǝn mukǝmmǝl, toluⱪ nijatⱪa ⱨeqnǝrsǝ ⱪoxuxⱪa bolmaydu. Usta 
rǝssam sizƣan qirayliⱪ «mukǝmmǝl» rǝsimgǝ ⱪarap: «Mǝn bu rǝsimgǝ bir-ikki nǝrsǝ ⱪoxup, 
tehimu yahxi, qirayliⱪ ⱪilip sizimǝn!» degǝn adǝm muxu qirayliⱪ rǝsimni mutlǝⱪ buzup 
ⱪoymamdu? Bu tolimu ⱨamaⱪǝtliktur! Əmǝliyǝttǝ u Hudaniǌ mukǝmmǝl xapaitini tehimu 
mukǝmmǝl ⱪilimǝn dǝp kupurluⱪ ix ⱪildi. «Hǝtnini ⱪobul ⱪilay» dǝp u ɵzini ǝslidǝ Yǝⱨudiy 
hǝlⱪⱪǝ tapxurulƣan Tǝwrat ⱪanunidiki barliⱪ bǝlgilimilǝrgǝ ǝmǝl ⱪilixⱪa ⱪǝrzdar ⱪildi. Qünki 
Pawlus eytⱪinidǝk, Hudani hursǝn ⱪilip gunaⱨlirimni yuyuwetǝy degǝn mǝⱪsǝttǝ hǝtnini ⱪobul 
ⱪilƣan kixi: «Mǝsiⱨniǌ ⱪurbanliⱪiƣa kerǝk ǝmǝsmǝn; Mǝsiⱨniǌ ɵlümi bikardur!» degǝngǝ 
barawǝr bolidu.

Undaⱪ bir kixi ɵzini Tǝwrat ⱪanuni astiƣa ⱪoyup, Tǝwrat ⱪanuniniǌ ⱨǝmmǝ ǝmr-
bǝlgilimilirigǝ ǝmǝl ⱪilixi kerǝk, qünki: «Tǝwrat ⱪanunida yezilƣan ⱨǝmmǝ ǝmrlǝrgǝ üzlüksiz 
ǝmǝl ⱪilmiƣan ⱨǝrbir kixi lǝnǝtkǝ ⱪalidu» («Ⱪan.» 21:23).

Xuniǌ bilǝn Pawlus ⱪattiⱪ kinayilik bilǝn, ɵzüǌni Mǝsiⱨni ⱪobul ⱪilix üqün mutlǝⱪ 
gunaⱨkarmǝn dǝp etirap ⱪilip turup, lekin ⱨazir ⱪaytidin Tǝwrat ⱪanuniƣa esiliwaldiǌ, «yüz 
nomur»ƣa erixixniǌ ⱨǝmmǝ pursǝtlirini ⱪoldin berip ⱪoyduǌ; undaⱪ yaki bundaⱪ yol bilǝn 
ɵzüǌni gunaⱨkar ispatlidiǌ, lekin ⱨeqnǝrsigǝ erixmidiǌ, dǝp kɵrsitidu: — «Əmma mǝn 
ǝslidǝ ƣulatⱪan nǝrsilǝrni ⱪaytidin ⱪursam, ɵzümni Tǝwrat ⱪanuniƣa hilapliⱪ ⱪilƣuqi dǝp 
ispatlap kɵrsǝtkǝn bolimǝn»!

2:19 
«Qünki mǝn Tǝwrat ⱪanuni arⱪiliⱪ ⱪanunƣa nisbǝtǝn ɵldüm; nǝtijidǝ, mǝn Hudaƣa 

yüzlinip yaxawatimǝn»

Biraw «Tǝwrat ⱪanuni arⱪiliⱪ» ⱪandaⱪmu ɵlsun? Pawlus bu tema toƣruluⱪ «Rim.» 7:7-25dǝ 
kɵp sɵzlǝrni ⱪilƣan. Tǝwrat ⱪanunida insanniǌ gunaⱨkar tǝbiiti axkarǝ bolidiƣan kɵp 
bǝlgilimilǝr qiⱪirilƣan. Uniǌƣa ǝmǝl ⱪilix niyitidǝ bolƣan ⱨǝmmimiz bir tǝrǝptin xu 
tǝlǝplǝrgǝ ǝmǝl ⱪilsaⱪmu, yǝnǝ bir tǝrǝptin ǝmǝl ⱪilmay gunaⱨkar bolup ⱪalimiz; xuniǌ bilǝn 
Tǝwrat ⱪanuni bizni taraziƣa selip ⱨǝmmimizni gunaⱨⱪa patⱪan, dǝp ispatlaydu; ɵzimizdǝ 
ⱨeqⱪandaⱪ ümid ⱪalmiƣanda biz Pawlus eytⱪandǝk «ɵlimiz». Əmma axu pǝyttǝ biz uluƣ yeǌi 
ⱨǝⱪiⱪǝtkǝ erixǝlǝymiz, «Rim.» 8:3-4dǝ yezilƣandǝk: «Gunaⱨliⱪ ǝt elip kelidiƣan ajizliⱪ 
tüpǝylidin Tǝwrat ⱪanuni ⱪilalmiƣanni Hudaniǌ Ɵzi ⱪildi; U Ɵz Oƣlini gunaⱨkar ǝtlik 
ⱪiyapǝttǝ gunaⱨni bir tǝrǝp ⱪilixⱪa ǝwǝtip, ǝttiki mǝwjut gunaⱨni ɵlümgǝ mǝⱨkum ⱪiliwǝtti; 
buniǌ bilǝn ⱪanunniǌ ⱨǝⱪⱪaniy tǝlipi ǝtkǝ ǝgǝxmǝydiƣan, bǝlki Muⱪǝddǝs Roⱨⱪa ǝgixip 
maǌidiƣan bizlǝrdǝ ǝmǝlgǝ axurulidu».

Biz Mǝsiⱨniǌ biz üqün bolƣan ɵlümini ⱪobul ⱪilsaⱪ, Muⱪǝddǝs Roⱨ arⱪiliⱪ Uniǌ ɵlümi 
bizniǌmu ɵlimimiz bolidu; xundaⱪ bulƣanda, ɵzimizniǌ «Hudaƣa yüzlinip yaxawatimiz»ni 
bayⱪap ⱪalimiz! 

2:20  
«Mǝn Mǝsiⱨ bilǝn billǝ krestlǝngǝnmǝn, lekin mana, yaxawatimǝn! Lekin yaxawatⱪini mǝn 

ǝmǝs, bǝlki mǝndǝ turuwatⱪan Mǝsiⱨdur. Wǝ meniǌ ⱨazir ǝtlirimdǝ yaxawatⱪan ⱨayat bolsa, 
meni sɵygǝn wǝ mǝn üqün Ɵzini pida ⱪilƣan Hudaniǌ Oƣliniǌ iman-etiⱪadidindur».

Adǝm bu sɵzni ɵzi toƣruluⱪ eytalaydiƣan bolsa xübⱨisizki, ǝǌ uluƣ bayan bolidu. Asman-
zeminni Yaratⱪuqi Ⱨǝmmigǝ Ⱪadir Hudaniǌ Ɵz Oƣli arⱪiliⱪ bizdǝ makanlaxⱪanliⱪidin artuⱪ 
ajayib ix bolamdu?

Yuⱪiriⱪi bu bayan Pawlusniǌ biwasitǝ tǝlimliridin ǝmǝs, ǝlwǝttǝ; u pǝⱪǝt ɵzi toƣruluⱪ 
bolƣan guwaⱨliⱪidur. Wǝⱨalǝnki, ⱨǝrbir etiⱪadqiniǌ ɵzi toƣruluⱪ muxuniǌƣa ohxax eytixi 
zɵrür. Diⱪⱪǝt ⱪilƣaysizki, Pawlus ⱨǝtta ɵziniǌ etiⱪadi bilǝn yaximaydu; uniǌ Hudaniǌ 
barliⱪ wǝdilirigǝ ixinidiƣanliⱪi Mǝsiⱨniǌ etiⱪadiniǌ wasitisi bilǝn bolidu! Ⱨǝmmimizdǝ 
xundaⱪ bolsun!

3:19  
«Undaⱪta, Tǝwrat ⱪanunini qüxürüxtiki mǝⱪsǝt nemǝ? U bolsa, insanlarniǌ itaǝtsizlikliri 

tüpǝylidin, Hudaniǌ mirasi wǝdǝ ⱪilinƣuqi, yǝni Ibraⱨimniǌ nǝsli dunyaƣa kǝlgüqǝ 
ⱪoxumqǝ ⱪilip berilgǝn; u pǝrixtilǝr arⱪiliⱪ bir wasitiqiniǌ ⱪoli bilǝn bekitilip ixⱪa selinƣan».

Tǝwrat ⱪanuni «insanlarniǌ itaǝtsizlikliri tüpǝylidin ...ⱪoxumqǝ ⱪilip berilgǝn». Bu 
ⱨǝⱪiⱪǝtniǌ kɵp tǝrǝplimiliki bar. Birinqi wǝ ǝǌ muⱨim tǝripi yuⱪiriⱪi 2:19 toƣruluⱪ 
eytⱪinimizdǝk, Huda Tǝwrat ⱪanunini, gunaⱨni toluⱪ sɵküdiƣan ⱪoral bolsun degǝn mǝⱪsǝttǝ 
uni qüxürgǝn. «Rim.» 7:13dǝ eytilƣandǝk: «Xundaⱪ turuⱪluⱪ, yahxi bolƣini maǌa ɵlüm 
boldimu? Ⱨǝrgiz undaⱪ ǝmǝs! Bǝlki, gunaⱨniǌ ǝmr arⱪiliⱪ ⱪǝwǝtla ⱪǝbiⱨ bolƣanliⱪi oquⱪ 
axkarilansun dǝp ǝnǝ xu gunaⱨ bu yahxi ǝmrdin paydilinip, mǝndǝ ɵlüm pǝyda ⱪildi». 

Ⱪoli gal bolƣan bir malayni misalƣa alayli, safada olturup ⱨeq ix ⱪilmiƣan waⱪtida uniǌ 
ⱪoliniǌ galliⱪi baxⱪilarƣa yaki ɵzigimu ⱨeq bilinmǝydu. Lekin birsi uniǌdin birǝr ixni tǝlǝp 
ⱪilsila uniǌ ⱪoliniǌ galliⱪi dǝrⱨal ⱨǝmmigǝ ayan bolidu. Xuniǌdǝk «ǝmr» ⱨǝmmini pax 
ⱪilip, Tǝwrat ⱪanuni gunaⱨimizni axkarǝ ⱪilidu.

Əmma Tǝwrat ⱪanuni yǝnǝ bir sǝwǝbtin berildi; 4-bab, 1-3dǝ Pawlus Tǝwrat ⱪanuni Mǝsiⱨ 
dunyaƣa kǝlgüqǝ Yǝⱨudiy hǝlⱪi (wǝ xundaⱪla Yǝⱨudiylarƣa ⱪoxulƣan yat ǝlliklǝr)gǝ «hojidar 
(tǝrbiyiligüqi)» wǝ «bala baⱪⱪuqi» bolsun dǝp tǝminlǝngǝn, dǝydu. Tǝwrat ⱪanuni hǝlⱪtǝ 
«qǝktin exip kǝtsǝk bolmaydu» degǝn uⱪumni pǝyda ⱪilidiƣan, gunaⱨni tizginlǝydiƣan 
funksiyigǝ igǝ idi. Xuǌa hǝlⱪ Tǝwrat ⱪanuni arⱪiliⱪ ɵzliriniǌ gunaⱨkar ikǝnlikini bilip yǝtkǝn 
wǝ ⱨeq bolmiƣanda roⱨ-ⱪǝlbidǝ bolsimu, ular Huda ɵzlirigǝ salƣan qǝklǝrgǝ yeⱪinlixixtin 
ⱪorⱪⱪanidi. Mǝsiⱨ dunyaƣa kǝlginidǝ Tǝwrat ⱪanuniniǌ bu ikki funksiyisi Hudaniǌ mǝⱪsitini 
orundap, burqini ahirlaxturup, uniǌ ⱨajiti ⱪalmidi.

3:20
 «Əmma «wasitiqi» bir tǝrǝpniǌla wasitiqisi ǝmǝs (bǝlki ikki tǝrǝpniǌkidur), lekin Huda 

Ɵzi pǝⱪǝt birdur».

Bu Pawlusniǌ ǝǌ ihqam ibariliridin bolup, alimlar uniǌ toluⱪ mǝnisi toƣruluⱪ nǝqqǝ 
pikirdǝ turidu. Əmma mǝnisi intayin addiy dǝp oylaymiz. Dawut (ixǝnqlik adǝm) ⱨǝm Polat 
(tayini yoⱪ adǝm) ikkisi bir kelixim tüzidu dǝyluⱪ. Dawut xunqǝ ixǝnqlik wǝ sadiⱪ bolsimu, 
Polat ixǝnqsiz, gepidǝ turmaydiƣan bolsa ularniǌ keliximi nǝqqǝ künlükla bolidu, andin ikkisi 
bir-biridin tehimu yatlixip ketidu, ⱨǝtta düxmǝnlǝrgǝ aylinip ⱪalidu. Əmdi tolimu ixǝnqilik, 
wǝdisidǝ qiǌ turƣuqi Huda bilǝn ixǝnqsiz insan otturisidiki bir ǝⱨdǝ toƣruluⱪ nemǝ dǝymiz?! 
Undaⱪ ǝⱨdiniǌ buzulux bilǝn yoⱪ boluxtin baxⱪa ⱨeqⱪandaⱪ nǝtijisi bolmaydu; ǝmdi Huda 
pütkül insaniyǝtkǝ wǝkil bolƣan Israil bilǝn Musa pǝyƣǝmbǝrniǌ wasitiqiliⱪida tüzgǝn «kona 
ǝⱨdǝ» bolsa dǝl xundaⱪtur: «Əgǝr silǝr Maǌa toluⱪ itaǝt ⱪilsaǌlar, Meniǌ ǝⱨdǝmgǝ ⱪulaⱪ 
salsaǌlar..., Mǝn silǝrni bǝrikǝtlǝymǝn...» («Mis.» 19:5ni kɵrüǌ). Əⱨdǝ xǝrtlik wǝ yerimi 
insanƣa baƣliⱪ bolƣaqⱪa, ⱨǝmmisi bǝrikǝt bilǝn ǝmǝs, lǝnǝt bilǝn tügǝydu. Biz baxⱪa bir 
kitabimizda eytⱪinimizdǝk, «yeǌi ǝⱨdǝ»niǌ alaⱨidiliki pütünlǝy baxⱪiqǝ. Ⱨǝmmisi Hudaniǌ 
tǝripigǝ baƣliⱪ, degili bolidu. Mǝsilǝn Tǝwrattiki pǝyƣǝmbǝrlǝrniǌ uni tilƣa alƣanliriƣa 
ⱪaraǌ («Yǝr.» 31:31-34, «Əz.» 36:26-29). Bu ayǝtlǝrni oⱪusiǌiz ǝⱨdidǝ «insan tǝripi»niǌ yoⱪ 
ikǝnlikini bayⱪaysiz. Əⱨdidǝ pǝⱪǝt Huda Ɵziniǌ: «Mǝn... (undaⱪ) ⱪilimǝn,... Ɵzüm... ...((undaⱪ) 
ⱪilimǝn, ... Ɵzüm... (undaⱪ) ⱪilimǝn...», «Mǝn silǝrgǝ yeǌi ⱪǝlb, yeǌi Roⱨ ata ⱪilimǝn,... Mǝn 
silǝrgǝ rǝⱨimdilliⱪimni kɵrsitip gunaⱨliriǌlarni ⱪaytidin ⱨeq ǝslimǝymǝn...!» degǝnliri bar.

Əmǝliyǝttǝ bolsa «yeǌi ǝⱨdǝ» Huda bilǝn gunaⱨsiz insan bolƣan Ɵz Oƣli otturisida 
tüzülgǝndur; xuniǌ bilǝn bu ǝⱨdini, Hudaniǌ Ɵz iqidǝ tüzülgǝn ǝⱨdǝ deyixkǝ bolidu. Biz 
insanlar uniǌƣa kirix üqün pǝⱪǝtla uniǌ ⱨǝmmisigǝ «Amin!» dǝp, Hudaniǌ Mǝsiⱨ Əysada 
bolƣan qǝksiz meⱨir-xǝpⱪitini ⱪobul ⱪiliximiz kerǝk — mana bu nijattur!

Musa pǝyƣǝmbǝr uluƣ insan bolƣini bilǝn baxⱪa barliⱪ pǝyƣǝmbǝrlǝrgǝ ohxax ⱨaman 
gunaⱨkar insan idi «Qünki adǝmlǝrniǌ ⱨǝmmisi gunaⱨ sadir ⱪilip, Hudaniǌ xan-xǝripigǝ 
yetǝlmǝy, uniǌdin mǝⱨrum boldi» («Rim.» 3:23). Ⱨǝtta muxu uluƣ adǝmniǌmu wasitiqiliⱪida 
tüzülgǝn bir ǝⱨdǝ insaniyǝtni ⱪutⱪuzux üqün yǝtmǝytti. Pǝⱪǝt Huda Ɵzi arⱪiliⱪla tüzülgǝn bir 
ǝⱨdǝ mukǝmmǝl, nuⱪsansiz bolup insaniyǝtni ⱪutⱪuzalaydu.

«Əmma «wasitiqi» bir tǝrǝpniǌla wasitiqisi ǝmǝs (bǝlki ikki tǝrǝpniǌkidur), lekin Huda 
Ɵzi pǝⱪǝt birdur»!



23

«Galatiyaliⱪlarƣa»

3:23-26 toƣruluⱪ: —
3:23-24 
«Lekin etiⱪad yoli kelip axkarǝ bolƣuqǝ, biz Tǝwrat ⱪanuni tǝripidin ⱪoƣdilip, axkarǝ 

bolidiƣan etiⱪadni kütüxkǝ ⱪamap ⱪoyulƣaniduⱪ. Xu tǝriⱪidǝ, bizniǌ etiⱪad arⱪiliⱪ ⱨǝⱪⱪaniy 
ⱪiliniximiz üqün Tǝwrat ⱪanuni bizgǝ «tǝrbiyiligüqi» bolup, bizni Mǝsiⱨkǝ yetǝklidi».

Gretsiyǝ wǝ Rimda mǝrtiwilik baylar oƣul balilirini tolimu ǝtrapliⱪ tǝrbiyilǝx üqün tehi 
kiqik qeƣidila «hojidar» (tǝrbiyiligüqi) yaki «bala baⱪⱪuqi»niǌ ⱪoliƣa tapxurux aditi bar idi 
(uyƣur ata-anilar balisini ustazniǌ ⱪoliƣa: — «Jeni meniǌki, gɵxi sizniǌki» dǝp 
tapxurƣandǝk). Xu waⱪittin baxlap atisiniǌ yeniƣa ⱪaytip ixliriƣa xerik bolƣuqǝ bolƣan 
ariliⱪta tǝrbiyiligüqi balini beⱪip qoǌ ⱪilixⱪa toluⱪ mǝs’ul idi. Mǝs’uliyǝtqanliⱪⱪa munasiwǝtlik 
ⱪiyin sawaⱪlarni baliƣa puhta ɵgitix üqün hojidar bǝk ⱪattiⱪ ⱪolluⱪ ⱪilatti, ǝlwǝttǝ! Tǝwrat 
ⱪanunimu ohxaxla bizgǝ ɵzimizniǌ pütünlǝy ixǝnqsizliki, ɵz ɵzimizni gunaⱨdin 
ⱪutⱪuzalmaydiƣanliⱪimiz toƣrisidiki tǝs bolƣan sawaⱪni ɵgitidu. Bu sawaⱪni ɵgǝngǝndin 
keyin hux hǝwǝrni aǌlaxⱪa, xundaⱪla Hudaniǌ Roⱨidin yeǌi ⱨayat ⱪobul ⱪilixⱪa tǝyyar 
turimiz: —

(3:25-26) 
«Lekin etiⱪad yoli axkara bolup, uniǌdin keyin biz «tǝrbiyiligüqi»niǌ nazaritidǝ 

bolmiduⱪ. Qünki ⱨǝmmiǌlar Mǝsiⱨ Əysaƣa etiⱪad ⱪilix arⱪiliⱪ Hudaniǌ oƣulliri bolduǌlar».

(4:21-31) Saraⱨ wǝ Ⱨǝjǝr — Ⱨɵr ayal wǝ ⱪul dedǝktin elinƣan ohxitix
Bu ayǝtlǝrdiki ⱨǝⱪiⱪǝtlǝrniǌ kɵp paydisi bar; lekin rosul ularni ihqam ⱨalda ipadiligǝn 

bolƣaqⱪa, muxu yǝrdǝ uniǌ tǝlimigǝ ǝstayidil ⱪarap, mǝnisi üstidǝ tǝpsiliy tohtilip 
tǝtbiⱪlaymiz.

(21-22) 
«I Tǝwrat ⱪanuniniǌ ilkidǝ yaxaxni halaydiƣanlar, silǝrdin xuni sorap baⱪay, silǝr 

Tǝwratniǌ ɵzidǝ nemǝ deyilgǝnlikigǝ ⱪulaⱪ salmamsilǝr? Tǝwratta, Ibraⱨimniǌ ikki oƣli 
bolup, biri dedǝktin, yǝnǝ biri ⱨɵr ayalidin bolƣan, dǝp hatirilǝngǝn».

Ⱨǝrbir ixǝngüqi üqün ⱨǝrtürlük ix toƣruluⱪ «Rosul Pawlus mundaⱪ dǝydu» deyixniǌ 
ɵzila kupayǝ boluxi kerǝk idi. Əmma Pawlus xapaǝt bilǝn Galatiyaliⱪlarƣa degǝnlirigǝ guwaⱨqi 
boluxⱪa Tǝwratni hitab ⱪilip uniǌdinmu ispat alidu.

Tǝwrat («Yar.» 11:25-27-bab)dǝ hatirilǝngǝn, Ibraⱨimniǌ tarihini oⱪuƣan oⱪurmǝnlǝrgǝ 
xu ayǝtlǝrdiki wǝⱪǝlǝrni tonuxturuxniǌ anqǝ ⱨajiti bolmaydu; ǝmma oⱪumiƣanlar üqün 
tǝpsilatlirini ⱪaytilaymiz. Ibraⱨim Hudadin: «Seniǌ bir oƣluǌ bolidu, u uluƣ yeǌi pütkül 
bir ǝlniǌ ǝjdadi bolidu» degǝn wǝdini tapxuruwalƣanidi (12:2). Bu wǝdǝ keyinmu «Yar.» 
15:6dǝ ⱪaytilandi; xu yǝrdǝ «Ibraⱨim Hudaniǌ sɵzigǝ ixǝndi» dǝp uⱪturulduⱪ. U yǝrdǝ bizgǝ 
axu oƣliniǌ Saraⱨ arⱪiliⱪ tuƣulidiƣanliⱪi oquⱪ deyilgǝn ǝmǝs; lekin Ibraⱨim Hudadin 
ⱪorⱪⱪan adǝm bolup Hudaniǌ wǝdisi qoⱪum ɵz yeganǝ ayalim arⱪiliⱪ bolidu, dǝp oylixi kerǝk 
idi, xundaⱪla Huda uniǌ xundaⱪ qüxinip yetixini haliƣan, desǝk hata bolmaydu.

Ⱨalbuki, waⱪit ɵtüxi bilǝn wǝdǝ ⱪilinƣan oƣul baliniǌ ⱪarisimu kɵrünmidi. Ibraⱨim ɵzi 
ⱪeri bolup, az degǝndǝ 85 yaxⱪa, Saraⱨ bolsa 76 yaxⱪa kirgǝnidi. Saraⱨniǌ bala tuƣuxi mumkin 
ǝmǝs idi. Saraⱨ ɵzi Ibraⱨimƣa, meniǌ Misirliⱪ dedikimni ǝmriǌgǝ elip u arⱪiliⱪ oƣul 
tapsaǌmikin, dǝp tǝxǝbbus ⱪildi. Xu yol bilǝn bolƣanda bala Saraⱨniǌki dǝp ⱨesablinatti. 
Ibraⱨim ayaliniǌ pilaniƣa kirdi. Adǝmlǝr ɵziniǌ ǝⱪligǝ tayinip xunqǝ kɵp xundaⱪ ixlarni 
ⱪilip keliwatidiƣu! Hudaniǌ wǝdisi ular kütkǝn waⱪtida wujudⱪa kǝlmisǝ, sǝwr-taⱪǝt bilǝn 
kütüxkǝ bǝl baƣlaxniǌ ornida, ular «Hudaniǌ Ɵz wǝdisini ǝmǝlgǝ axuruxiƣa yardǝm 
bǝrmǝkqi bolup» ɵzliriniǌ orunlaxturuxlirini baxlaydu. Əmdi Huda ⱪaqandin beri insanlarniǌ 
yardimigǝ moⱨtaj bolup baⱪⱪan?! Undaⱪ orunlaxturuxlarniǌ nǝtijisi daim degüdǝk külpǝt 
bolidu, bu ⱪetimmu xundaⱪ boldi. Ibraⱨim Ⱨǝjǝrni ǝmrigǝ aldi wǝ u ⱨamilidar boldi. Awwal 
ⱨǝmmǝylǝn huxal bolup kǝtti, lekin uzun ɵtmǝy Ⱨǝjǝr Saraⱨni zaǌliⱪ ⱪilixⱪa baxlidi; u oƣul 
bala tuƣsam bǝlkim ɵzüm Ibraⱨimniǌ amraⱪ ayaliƣa aylinip ⱪalarmǝn! — dǝp oylidi. Saraⱨ 
bu ixni Ibraⱨimƣa yǝtküzdi; Ibraⱨim uniǌƣa, Ⱨǝjǝr seniǌ ⱪuluǌ, ⱪoluǌda turidu, uniǌƣa 
nemǝ ⱪilsaǌ ⱪiliwǝrgin, dedi. Nǝtijidǝ, Ⱨǝjǝr ⱨamilidar bolƣini bilǝn, Saraⱨ uni ɵydin 
ⱨǝydiwǝtti. Nemidegǝn rǝⱨimsizlik! Əmma roxǝnki, bu ix Hudaniǌ iradisi ǝmǝs idi, qünki 
«Pǝrwǝrdigarniǌ Pǝrixtisi» Ⱨǝjǝrgǝ qɵl-bayawandiki yolda kɵrünüp uni Saraⱨniǌ ⱪexiƣa 
ⱪayturup ǝwǝtti («Yar.» 16:7-16).

Ⱨǝjǝr oƣli Ismailni tuƣdi. Ibraⱨim Ismailƣa ata bolup uni sɵydi, lekin ⱪandaⱪtur bir ix 
durus ǝmǝsdǝk tuyuluwatatti. Huda uniǌƣa süküt ⱪildi. Birnǝqqǝ yil ɵtüp kǝtti, Ismail ɵsüp 
qoǌ boluwatatti, lekin u ⱨǝⱪiⱪǝtǝn Huda wǝdǝ ⱪilƣan oƣulmu? Xübⱨisizki, Ibraⱨim dǝl 
xundaⱪ ümid ⱪilatti, lekin bu balisiniǌ tuƣuluxida u baxⱪa ixlarda ɵzi guwaⱨqi bolƣan 
Hudaniǌ uluƣluⱪi ayan ⱪilinƣan ǝmǝs. Əslidǝ Ibraⱨim Hudaniǌ awaziƣa ⱪulaⱪ selip Pǝlǝstin 
zeminiƣa kirgǝnidi. Lekin ⱨazir ɵzini qaⱪirƣan Pǝrwǝrdigardin ⱨeq sɵz aǌliyalmaywatatti. 
Zadi nemǝ boldi?

Hudaniǌ sükütlüki on ikki yil dawam boldi. Oylimiƣan yǝrdin Huda tuyuⱪsiz uniǌƣa 
pǝⱪǝt sɵz ⱪilipla ⱪalmay, uniǌƣa Ɵzini ayan ⱪildi. U qaƣda u Ibraⱨimƣa «Mǝn Ⱨǝmmigǝ 
Ⱪadir Hudadurmǝn; aldimda meǌip, mukǝmmǝl adǝm bol» dedi.

Huda uniǌƣa: «Saǌa oƣul bala tuƣulidu» degǝn wǝdisini ⱪaytidin bǝrdi. U ɵziniǌ 
hatalaxⱪinini ǝmdi roxǝn bildi — Huda wǝdǝ ⱪilƣan oƣul Ismail ǝmǝs idi. Ibraⱨimniǌ 
«Hudaƣa yardǝm beridiƣan» tirixixliriniǌ ⱨǝmmisi bikar boldi, ⱨǝtta Hudaniǌ Ɵz sɵzini 
ǝmǝlgǝ axuruxtiki ⱪabiliyitigǝ ⱨaⱪarǝt kǝltürgǝn, deyixkǝ bolidu. Əslidǝ wǝdǝ ⱪilinƣan oƣul 
ⱨazir 90 yaxⱪa kirgǝn Saraⱨ arⱪiliⱪ tuƣuluxi kerǝk idi. Ibraⱨim ɵzimu 99 yaxⱪa kirgǝnidi!

Pǝⱪǝt undaⱪ xaraitta, «insaniy küq», yaki Injildiki gǝp bilǝn eytⱪanda «ǝt» yoⱪ bolƣandila, 
andin Isⱨaⱪniǌ Saraⱨ arⱪiliⱪ tuƣutiniǌ Huda yaratⱪan eniⱪ wǝ toluⱪ bir mɵjizǝ ikǝnliki oquⱪ 
kɵrünidu. Bu ixniǌ xan-xɵⱨriti adǝmgǝ ǝmǝs, pǝⱪǝt Hudaƣila kǝltürülidu! Ibraⱨim Hudadin 
bu ikkinqi ⱪetim Isⱨaⱪ toƣruluⱪ wǝdisini aǌliƣinida Ibraⱨim bu ⱪetim «pütünlǝy Hudaƣa 
ixǝndi», dǝp hatirilǝngǝn. Nǝtijidǝ, U Hudaniǌ uniǌ ǝsli ismi (Abram — xɵⱨrǝtlik ata)ni 
ɵzgǝrtip «Ibraⱨim» («kɵp ǝllǝrniǌ atisi») degǝn yeǌi isimni ⱪoyƣanliⱪini ⱪobul ⱪildi. U 
ⱪaytip ɵydikilǝrgǝ wǝ ⱪoxnilarƣa yeǌi ismini eytⱪan qaƣda ulardin bǝziliriniǌ nemǝ 
oyliƣanliⱪini tǝsǝwwur ⱪilƣili bolidu — «U ɵzini nemǝ qaƣlaydiƣandu?! Kɵp ǝllǝrniǌ 
atisimix tehi! Biqarǝ aljip ⱪalƣan ⱪeri!». Lekin waⱪti-saiti kelip, Hudaniǌ wǝdisi boyiqǝ xu yil 
iqidǝ Isⱨaⱪ tuƣuldi. 

Xuniǌ üqün Pawlusniǌ bu hetidǝ, Isⱨaⱪni «ⱨɵr ayalniǌ oƣli» wǝ «Hudaniǌ wǝdisidin 
bolƣan oƣul» dǝydu; Ismailni «dedǝkniǌ oƣli» yaki «ǝtlik yolda tuƣulƣan oƣul» degǝn. 
Demǝk, Ismailniǌ tuƣuluxi insanniǌ Hudaƣa tayanmay tirixixliriniǌ nǝtijisi idi: — 

(23-24) 
«Dedǝktin bolƣan oƣul «ǝt bilǝn» tuƣulƣan; ⱨɵr ayalidin bolƣan oƣul bolsa Hudaniǌ 

wǝdisi arⱪiliⱪ tuƣulƣandur. Bu ikki ixni bir ohxitix degili bolidu. Bu ikki ayal Hudaniǌ 
insanlar bilǝn tüzgǝn ikki ǝⱨdisiniǌ wǝkilidur. Birinqi ǝⱨdǝ Sinay teƣidin kelip, dǝrⱨǝⱪiⱪǝt 
balilirini ⱪulluⱪta boluxⱪa tuƣidu; mana Ⱨǝjǝr uniǌƣa wǝkildur».

Biz ⱨazir bu ohxitixni tǝⱨlil ⱪilimiz. Demisǝkmu, «kona ǝⱨdǝ», yǝni Tǝwrat ⱪanuni 
Musaniǌ wasitisi bilǝn Israilƣa Sinay teƣida tapxurulƣan.

(25-26) 
«Demǝk, Ⱨǝjǝr bolsa Ərǝbistandiki Sinay teƣiƣa simwol ⱪilinip, yǝni bügünki Yerusalemƣa 

ohxitilidu; qünki u xǝⱨǝr wǝ uniǌ baliliri ⱪulluⱪta turmaⱪta. Əmma yuⱪiridin ǝrxtin bolƣan 
Yerusalem ⱨɵrdur, u ⱨǝmmimizniǌ anisidur».

Ɵzini Hudaniǌ ⱪanuniƣa ǝmǝl ⱪilalaymǝn dǝp ⱨesabliƣuqi adǝmlǝr ⱨǝrdaim «ǝt», yǝni 
insaniy tirixixlarƣa tayinidu. Nǝtijisi roⱨiy ⱪulluⱪ, ümidsizlik, ƣeriblik, bimǝnilik, dimiⱪliⱪta 
bolup intilixla bolidu, halas. Pǝⱪǝt «ǝrxtin tuƣulƣan» («Yⱨ.» 3:3ni, izaⱨatni kɵrüǌ), ɵz iqidǝ 
Hudaniǌ ⱨayati bolƣanlar Hudani hursǝn ⱪilip yaxiyalaydu («Rim.» 8:1-10). «Ərxtin bolƣan 
Yerusalem» bolsa Hudaniǌ meⱨir-xǝpⱪitiniǌ toluⱪ ⱪanuniyǝt-prinsipini bildüridu.

(27) 
«Qünki, muⱪǝddǝs yazmilarda mundaⱪ yezilƣan: —

«Huxal bol, i pǝrzǝnt kɵrmigǝn tuƣmas ayal!
Tǝntǝnǝ ⱪilip yaǌrat, towla, i tolƣaⱪ tutup baⱪimiƣan!
— Qünki ƣerib ayalniǌ baliliri eri bar ayalniǌkidin kɵptur!»
Yǝxaya pǝyƣǝmbǝr arⱪiliⱪ kǝlgǝn bu bexarǝt Israilniǌ ⱨǝr tǝrǝptǝ mewilik bolidiƣan — 

kɵp pǝrzǝnt kɵridiƣan, ǝmma ǝǌ muⱨimi roⱨiy tǝrǝptǝ mewilik bolidiƣan kǝlgüsidiki bir 
künni kɵrsitidu. Əmma muxu yǝrdǝ, Pawlus bu bexarǝttin insaniy tirixixlar wǝ insaniy küq 
tügǝp ahirlaxⱪinidila andin Huda Ɵz xan-xǝripini ayan ⱪilip ixlǝydu degǝn toluⱪ prinsipni 
kɵrsǝtmǝkqi. Huda «tuƣmas ayal»ƣa, ⱨǝtta «ƣerib, ǝrsiz ayal»ƣa pǝrzǝntlǝrni ata ⱪilidu! 
Huda awwal bizgǝ «ⱪaytidin tuƣulux» bolƣan mɵjizini yaratmisa, biz uni ⱨeq hursǝn 
ⱪilalmaymiz! Pawlus sɵzini dawam ⱪilidu: —

(28-29) 
«Əmdi i ⱪerindaxlar, Isⱨaⱪ Hudaniǌ wǝdisidin tuƣulƣandǝk bizmu Hudaniǌ wǝdisi 

boyiqǝ tuƣulƣan pǝrzǝntlǝrmiz. Lekin u qaƣda «ǝtlǝrdin tuƣulƣan» bala «roⱨtin tuƣulƣan» 
baliƣa ziyankǝxlik ⱪilƣinidǝk, ⱨazir xundaⱪ bolidu».

Pawlusniǌ bu ahirⱪi bayani Isⱨaⱪ tuƣulƣandin keyin bolƣan wǝⱪǝlǝrni kɵzdǝ tutidu. 
Isⱨaⱪniǌ akisi Ismail inisiniǌ ornidin ⱨǝsǝt ⱪilatti, xundaⱪla uniǌdin heli qoǌ wǝ küqlük 
idi. U daim inisini mazaⱪ ⱪilatti. Bu ix jamaǝtlǝr kɵrgǝn ǝⱨwalƣa ohxap ketidu; dǝslǝptǝ 
jamaǝtlǝrgǝ ⱪarxi ziyankǝxlik ⱪozƣiƣuqilarniǌ kɵp bir ⱪismi Yǝⱨudiylar idi. Ziyankǝxlikniǌ 



26

«Galatiyaliⱪlarƣa»

sǝwǝbi intayin addiy bolup — ⱨǝsǝthorluⱪ idi! Ular ⱨǝsǝthorluⱪ ⱪilip «Bu yat ǝlliklǝr nemixⱪa 
xundaⱪ bǝhtlik, nemǝ üqün ular Hudaniǌ Ɵzi talliwalƣan hǝlⱪi bolƣan bizlǝrgǝ ǝsirmu’ǝsir 
tapxurƣan ⱪimmǝtlik wǝdilirigǝ mirashor bolduⱪ degüqi bolalaydu?! Ular bǝribir pǝⱪǝt yat 
ǝllǝrdin, butpǝrǝs tuƣulƣanlar, halas! Ularniǌ nijatⱪa erixix ⱨoⱪuⱪi yoⱪtur!...» dǝydu.

(30) 
«Lekin muⱪǝddǝs yazmilarda nemǝ deyilgǝn? Uniǌda: «Sǝn bu dedikiǌni oƣli bilǝn 

ⱪoxup ⱨǝydiwǝt! Qünki dedǝktin tapⱪan oƣul ⱨǝrgiz ⱨɵr ayaliǌdin bolƣan oƣul bilǝn mirasⱪa 
ortaⱪ bolmaydu!» dǝp pütülgǝn».

Saraⱨ Ismailniǌ Isⱨaⱪⱪa bolƣan muamilisini kɵrüpla Ibraⱨimdin yuⱪiriⱪidǝk sɵzlǝr bilǝn 
(«Yar.» 21:10) Ⱨǝjǝr wǝ Ismailni kǝtküziwetixni ɵtündi. Ibraⱨimniǌ ⱪoli wǝⱨalǝnki undaⱪ 
ⱪilixⱪa barmidi. Lekin kütülmigǝn yǝrdin Huda uniǌƣa: «Ayaliǌniǌ sɵzigǝ kirgin» degǝn 
wǝⱨiyni kɵrsǝtti. Xuniǌ bilǝn u Ⱨǝjǝrni oƣli bilǝn qɵl-bayawan yoliƣa saldi.   

Biz buniǌdin alƣan roxǝn prinsip bolsa, «ⱪanun»ƣa wǝ uniǌƣa ⱪaraydiƣan tirixixlarƣa 
tayinidiƣan ⱪilqilik iz-puraⱪnimu ⱨayatimizdin ⱨǝydiwetiximiz zɵrürdur. Pǝⱪǝt axu yolda 
«Mǝsiⱨ bizni ⱨɵrlüktǝ yaxisun dǝp», wujudⱪa kǝltürgǝn azadliⱪta yaxaymiz.

Muxu yǝrdǝ bu wǝⱪǝ toƣruluⱪ eytimizki, Huda ǝslidǝ Ⱨǝjǝrgǝ eytⱪan: «Seniǌ oƣluǌmu 
uluƣ bir ǝlniǌ atisi bolidu» degǝn wǝdisidǝ qiǌ turdi wǝ ulardin hǝwǝr aldi. Waⱪitniǌ ɵtüxi 
bilǝn Ismail bejirim ɵsüp ǝrǝb ǝlliriniǌ ǝjdadi bolup qiⱪti.

Hulasǝ: —

(4:31-5:1) 
«Əmdi, ⱪerindaxlar, biz dedǝkniǌ ǝmǝs, bǝlki ⱨɵr ayalniǌ pǝrzǝntliridurmiz. Mǝsiⱨ bizni 

ǝrkinliktǝ yaxisun dǝp ⱨɵr ⱪildi. Xuniǌ bilǝn uniǌda tapan tirǝp turuǌlar wǝ ⱪulluⱪniǌ 
boyunturuⱪiƣaⱩaytidin ⱪisilip ⱪalmaǌlar!».

Amin!

5:3 
«Mǝn hǝtnini ⱪobul ⱪilƣan ⱨǝrbir kixigǝ yǝnǝ agaⱨlandurup ⱨǝⱪiⱪǝtni eytip ⱪoyayki, 

ularniǌ Tǝwrattiki barliⱪ ǝmr-bǝlgilimilǝrgǝ toluⱪ ǝmǝl ⱪilix mǝjburiyiti bardur».

Bu ⱪorⱪunqluⱪ bayandur wǝ dǝrwǝⱪǝ ⱪǝstǝn xundaⱪ bolsun dǝp eytilƣan. Əmma 
oⱪurmǝnlǝr xuniǌƣa diⱪⱪǝt ⱪilixi kerǝkki, bu bayan hǝtnini ⱪobul ⱪilip nijatⱪa erixǝy 
degǝnlǝrgǝ, yaki xundaⱪ ⱪilip ɵz nijatimƣa «artuⱪ bir ix ⱪoxay» degǝnlǝrgǝ eytilidu. 
Ⱪaytilaymiz: Mǝsiⱨniǌ ⱪurbanliⱪidin baxⱪa ⱨeqnǝrsǝ insanlarniǌ gunaⱨi üqün bǝdǝl 
tɵliyǝlmǝydu wǝ xundaⱪla Hudaniǌ Ɵz Roⱨiniǌ insanda yaxiƣinidin baxⱪa Hudani hursǝn 
ⱪilidiƣan mewilǝr bolmaydu. Birsi: «Mǝn ɵzüm tirixip ⱨǝⱪⱪaniy adǝm bolay» dǝp hiyal ⱪilsa, 
ǝmdi uniǌƣa ⱨǝⱪiⱪiy ⱨǝⱪⱪaniyliⱪni kɵrsitidiƣan birdinbir ⱨǝⱪⱪaniy ⱪanun bolsa Tǝwrat 
ⱪanunidur. Undaⱪ kixi ɵzigǝ: «Ⱨǝⱪⱪaniy adǝm bolay» degǝn mǝⱪsitidǝ hǝtnini ⱪobul ⱪilƣan 

bolsa pǝⱪǝt Tǝwrat ⱪanuniniǌ axu tǝlipigǝ ǝmǝl ⱪilipla ⱪalmay, bǝlki uniǌ barliⱪ ǝmr-
bǝlgilimilirigǝ ǝmǝl ⱪilixi kerǝk; xundaⱪ ⱪilip baⱪⱪan wǝ mǝǌgügiqǝ xundaⱪ ⱪilixniǌ 
mumkinqiliki bar bolƣan birdinbir kixi Mǝsiⱨ Ɵzidur.

Musulmanqǝ ǝn’ǝnǝ pǝⱪǝt ǝrǝblǝrniǌkigǝ ǝgixidu, ular bolsa uni Ismaildin ⱪobul ⱪilƣan, 
Ismail atisi Ibraⱨimdin ⱪobul ⱪilƣan. Gɵdǝk balilarniǌ xu musulmanqǝ ǝn’ǝnigǝ ǝgixip hǝtnǝ 
ⱪilinixida ǝyni waⱪitta ⱨeqⱪandaⱪ tallax yoli bolmiƣan, ǝlwǝttǝ. Lekin ⱨeqkim hǝtnǝ 
ⱪilinƣinim Huda aldida meniǌ pakiz adǝm boluxumƣa ǝsⱪatidu yaki yardǝm beridu, degǝn 
hiyalda bolmisun. Undaⱪ ham hiyal adǝmni dozahⱪa elip baridu.

«Qünki Mǝsiⱨ Əysada nǝ hǝtnilik nǝ hǝtnisizlik degǝnlǝr küqkǝ igǝ ǝmǝstur; birdinbir 
küqkǝ igǝ bolidiƣini pǝⱪǝt yeǌi bir yaralƣuqidur» (6:15).

